
ЕВРАЗИЯ ЭКОНОМИКАЛЫК КОМИССИЯСЫ
КЕҢЕШ

Ч Е Ч И М 

2016 -жылдын «18» октябры

№114 

  Москва шаары
Евразия экономикалык бирлигинин “Аттракциондордун коопсуздугу жѳнүндѳ” техникалык регламенти

2014-жылдын 29-майындагы Евразия экономикалык бирлиги жѳнүндѳ келишимдин 52-беренесине жана Жогорку Евразиялык экономикалык кеңештин 2014-жылдын 23-декабрындагы № 98 Чечими менен бекитилген Евразия экономикалык комиссиясынын ишинин Иш регламентинин № 1 тиркемесинин 29-пунктуна ылайык Евразия экономикалык комиссиясынын кеңеши ч е ч т и:

1. Евразия экономикалык бирлигинин тиркелген “Аттракциондордун коопсуздугу жѳнүндѳ” техникалык регламенти (ЕАЭБ ТР 038/2016) бекитилсин.

2. Евразия экономикалык бирлигинин “Аттракциондордун коопсуздугу жѳнүндѳ” техникалык регламенти (ЕАЭБ ТР 038/2016) аталган техникалык регламенттин кабыл алынган датасынан тартып 18 ай ѳткѳндѳн кийин күчүнѳ кирет деп белгиленсин.

3. Ушул Чечим расмий жарыяланган датадан тартып 30 календарлык күн өткөндөн кийин күчүнѳ кирет.

Евразия экономикалык комиссиянын Кеңешинин мүчѳлѳрү:

Республикасынан     Республикасынан        Республикасынан      Республикасынан    Федерациясынан    

КАБЫЛ АЛЫНДЫ

Евразия экономикалык комиссиясынын 

кеңешинин 2016-жылдын 18-октябрындагы 

№ 114 чечими менен 
Евразия экономикалык бирлигинин
“Аттракциондордун коопсуздугу жѳнүндѳ” 

ТЕХНИКАЛЫК РЕГЛАМЕНТИ 
(ЕАЭБ ТР 038/2016)

I. Колдонуу чѳйрѳсү

1. Ушул техникалык регламент Евразия экономикалык бирлигинин (мындан ары – Бирлик) аймагында алгачкы жолу колдонууга чыгарылып жаткан аттракциондорго жайылтылат.

2. Ушул техникалык регламент адамдын ѳмүрүн жана (же) ден соолугун, мүлкүн, айлана-чѳйрѳнү коргоо, керектѳѳчүлѳрдү жаңылтууга алып келүүчү аракеттердин алдын алуу максатында карата минималдуу зарыл талаптарды белгилейт. 

3. Ушул техникалык регламент аларды колдонуу учурунда жүргүнчүлѳргѳ потенциалдык биомеханикалык тобокелдиктин RB-1 же RВ-2, же RB-3 даражасынын биомеханикалык таасири тийүүчү, убактылуу орнотулуучу (ташып жүрүлүүчү) аттракциондорго жана стационардык (фундаменттин үстүнѳ же фундаментсиз чогултулган) аттракциондорго жайылтылат жана алар тѳмѳнкү түрлѳргѳ бѳлүнѳт:
а) механизацияланган алга умтулган кыймылдагы аттракциондор (анын ичинде сууну колдонуу менен);

б) механизацияланган айландыруучу татаал кыймылдагы аттракциондор;

г) автодромдор жана картингдер;
д) үйлѳтүлгѳн аттракциондор;

е) механизацияланбаган суу аттракциондору;
ж) механизацияланбаган аттракциондор;

з) балдар үчүн аттракциондор.

4. Аттракциондордун түрлѳрү жана типтери № 1 тиркемеде аныкталган.

5. Жүргүнчүлѳргѳ биомеханикалык таасирдин түрлѳрү, потенциалдык биомеханикалык тобокелчиликтин даражасы жана жүргүнчүлѳрдүн креслолорунун кыйшаюсунун түрлѳрү № 2 тиркемедеги тизмеге жараша аныкталат.
6. Ушул техникалык регламент балдардын оюн аянтчалары үчүн жабдууларга жана потенциалдык биомеханикалык тобокелчиликтин аз даражасы бар аттракциондорго (RB-4), ошондой эле ушул техникалык регламент күчүнѳ кире электе даярдалган жана эксплуатацияга берилген аттракциондорго жайылтылбайт.
Ушул техникалык регламент күчүнѳ кире электе даярдалган жана эксплуатацияга берилген аттракциондорду эксплуатациялоонун мүмкүнчүлүгү жана шарттары Бирликке мүчѳ мамлекеттердин (мындан ары – мүчѳ мамлекеттер) мыйзамдары менен аныкталат.

7. Эгер аттракциондордун бѳлүктѳрүнѳ карата Бирликтин (Бажы  бирлигинин) аттракциондордун ушул бѳлүктѳрүнѳ талаптарды белгилѳѳчү башка техникалык регламенттери кабыл алынып жана күчүнѳ кирсе, мындай аттракциондордун бѳлүктѳрү ушул техникалык регламенттин жана аларга күчү жайылтылган Бирликтин (Бажы бирлигинин) башка техникалык регламенттеринин талаптарына шайкеш келиши керек.
II. Негизги түшүнүктѳр

8. Ушул техникалык регламентти колдонуу максаттары үчүн тѳмѳнкү түшүнүктѳр пайдаланылат:

“авария” – адамдардын ѳмүрүнѳ же ден соолугуна түздѳн-түз коркунуч түзүлүп же болбосо адамдын ѳмүрүнѳ же ден соолугуна зыян келтирилип, аттракциондун же анын кооптуу компонентинин иштен чыгышы;
“автодром жана картинг” – жүргүнчүлѳрдүн модулдары курчалган (чектелген) мейкиндикте кыймылды багыттоосуз эркин орун которуучу аттракциондор;

“аттракцион” – биомеханикалык таасирди кошкондо, кыймыл мезгилинде жүргүнчүлѳрдүн кѳңүлүн ачууга арналган жабдуу;
“механизацияланбаган суу аттракциону” – аквапарктар, бассейндер жана кѳлмѳлѳр үчүн сууну колдонуучу аттракцион;

“балдар үчүн аттракцион” – балдардын (бойлорунун узундугу 90дон 160 см чейин) кѳңүлүн ачуу үчүн атайын долбоорлонгон аттракцион;

“механизацияланган аттракцион” – берилген траектория боюнча же чектелген мейкиндиктин чегинде адамдын булчуң энергиясынан тышкары, энергиянын ар кандай түрүн колдонуу менен жүргүнчүлѳрдүн ордун которуучу аттракцион;
“механизацияланган айландыруучу кыймылдагы аттракцион” - жүргүнчүлѳрдүн модулдарын артыкчылыктуу айландырып (айлануу жана (же) термелтүү жолу менен) орун которуучу, анын ичинде татаал кыймылдуу аттракцион;
“механизацияланган алга умтулган кыймылдагы аттракцион” - жүргүнчүлѳрдүн модулдарын багыттар боюнча артыкчылыктуу алга умтулуп орун которуучу аттракцион;
“механизацияланган татаал кыймылдагы аттракцион” - жүргүнчүлѳрдүн модулдарын татаал траектория боюнча же жүргүнчүлѳргѳ кѳрсѳтүлүүчү сүрѳт менен айкалышта орун которуучу аттракцион;

“үйлѳтүлгѳн аттракцион” – конструкциясы ѳз ара бириктирилген жана шыкап толтурулуучу абанын ашыкча басымы менен кармалып туруучу бир же бир нече каптардан турган аттракцион;
“биомеханикалык таасир” – жүргүнчүлѳргѳ аларды орун которуу менен байланышкан күчтѳрдүн таасири;
“аттракционду эксплуатацияга киргизүү” – ушул техникалык регламенттин талаптарына шайкештигин баалоонун зарыл процедураларынан ѳткѳндѳн кийин аттракциондун жүргүнчүлѳр менен ишинин башталышы;
“аттракциондордун түрү” – ишинин бир ѳңчѳй принциби же бир ѳңчѳй функциялардын жыйындысы бар аттракциондордун бир нече тибинин жыйындысы;

“аттракциондордун кѳмѳкчү түзүлүштѳрү” – аттракциондор менен чогуу колдонулуучу декорациялар жана жасалгалоонун элементери, жасалгалоо, курчоо, иллюминация, чатырлар, бастырмалар, коргоо экрандары, павильондор;
“аттракциондорду колдонууга чыгаруу” – коммерциялык ишмердиктин негизинде кайтарымсыз же кайтарымдуу негизде Бирликтин аймагында таратуу үчүн аттракциондорду жеткирүү же алып кирүү (анын ичинде даярдоочунун кампасынан жѳнѳтүү же кампага киргизбестен жүктѳп жѳнѳтүү);
“потенциалдык биомеханикалык тобокелдиктин жогорку даражасы (RB-1)” – жүргүнчүгѳ (жүргүнчүлѳргѳ) биомеханикалык таасирлердин натыйжасында анын (алардын) ѳмүрү үчүн коркунучту түзүүчү  зыян келтирүүнүн мүмкүнчүлүгү;
“балдар” – келүүчүлѳр, анын ичинде жүргүнчүлѳр, бойлорунун узундугу 90смден 160 смге чейин (2ден 14 жашка чейин);

“орун которуулардагы тобокелчилик зоналары” – орун которуп жаткан жүргүнчүлѳрдүн денесинин тегерегиндеги зоналар, аларга конструкциялардын же тышкары предметтердин келип тийүүсү жүргүнчүлѳргѳ ар кандай оордук даражасындагы зыян келтириши мүмкүн;
“коопсуздук контуру” – конструкциялардын кыймылдуу жана кыймылсыз элементтери менен тийишүүнүн натыйжасында жаракат алуу тобокелчилигин азайтуу же жоготууну камсыз кылуучу жүргүнчү орун которуп жүргѳн мейкиндиктин бѳлүгүн чектѳѳ; 
“опуртал компонент” – иштен чыгуусу адамдын ѳлүмүнѳ алып келиши же адамдын ден соолугуна оор зыян келтириши мүмкүн болгон конструкциянын бѳлүгү, аттракциондун түйүнү же деталы;
“опуртал параметр” – аттракциондун же анын опуртал компонентинин олуттуу мүнѳздѳмѳсү, анын иштен чыгышы адамдын ѳлүмүнѳ алып келиши же адамдын ден соолугуна оор зыян келтириши мүмкүн;

“модификация” – опуртал компоненттин конструкциясынын кандай гана болбосун ѳзгѳртүү же долбоорлонуп жаткандарга салыштыруу боюнча опуртал параметрди ѳзгѳртүү;
“дайындалган ресурс” – ага жеткенде техникалык абалына кѳз карандысыз аттракционду эксплуатациялоону токтотуу керек болгон суммалык иштеш;

“дайындалган иштѳѳ мѳѳнѳтү” - ага жеткенде техникалык абалына кѳз карандысыз аттракционду эксплуатациялоону токтотуу керек болгон аттракционду эксплуатациялоонун календарлык узактыгы;

“жол берилбеген пайдалануу” – аттракционду багытынан тышкары же эксплуатациялык документтердин талаптарын бузуу менен пайдалануу;

“потенциалдык биомеханикалык тобокелдиктин тѳмѳнкү даражасы (RB-3)” – биомеханикалык таасирлердин жыйынтыгында жүргүнчүгѳ (жүргүнчүлѳргѳ) убактылуу эмгекке жарамдуулугун жоготуу зыянын келтирүүнүн мүмкүнчүлүгү;
“биомеханикалык тобокелчиликтин арзыбаган даражасы (RB-4” - биомеханикалык таасирлердин жыйынтыгында жүргүнчүгѳ (жүргүнчүлѳргѳ) убактылуу эмгекке жарамдуулугун жоготуунун эч кандай формасы жок  зыян келтирүүнүн мүмкүнчүлүгү;

“балдардын оюн аянтчасы үчүн жабдуу” – алар менен же алардын үстүндѳ балдар ѳзүнүн каалоосу жана эрежелери боюнча имарат ичинде же ачык аянтчаларда, жеке же группа менен ойной ала турган жабдуу;
“аттракциондун долбоорунун коопсуздугунун негиздемеси” - ушул техникалык регламенттин жана Бирликтин (Бажы бирлигинин) аларга күчүн жайылтылган, күчүнѳ кирген техникалык регламенттеринин талаптарына шайкештигин ырастоо үчүн аттракциондун коопсуздугу жѳнүндѳ документтердин комплекти;

“пайдаланууну чектѳѳ” – ден соолугунун бузулушуна же бою, салмагы боюнча чектѳѳлѳргѳ байланыштуу, ошондой эле ѳзүн жаман сезгенде, жүргүнчүлѳр үчүн аттракцин менен колдонууну чектѳѳ;
“аттракциондун техникалык абалын баалоо (техникалык күбѳлѳндүрүү)” – аныкталган мезгилге аттракционду андан ары коопсуз эксплуатациялоо мүмкүнчүлүгүн аныктоо максатында эксплуатациялык документациянын талаптарына шайкештигин контролдоонун визуалдык, ченѳѳ, бузуучу эмес жана башка методдорун колдонуу менен аттракциондун техникалык абалын текшерүү боюнча иштердин комплекси;

“аттракциондун паспорту” – даярдоочунун кепилдигин ырастоочу маалыматтарды, аттракциондун негизги параметрлеринин жана мүнѳздѳмѳлѳрүнүн маанилерин, ошондой эле шайкештикти ырастоо жана аттракционду утилдештирүү жѳнүндѳ маалыматтарды камтыган документ;
“жүргүнчү” – аттракцион менен ордун которуучу адам;

“келүүчү” – аттракциондордун же аттракциондордун кѳмѳкчү түзүлүштѳрүнүн зонасында жүргѳн адам;

“аттракционду колдонуунун эрежелери” – долбоорлогон (иштеп чыгуучу) же эксплуатант адам тарабынан иштелип чыккан жүргүнчүлѳр менен келүүчүлѳр үчүн талаптар;

“сынамдык ишке киргизүү” – тиешелүү талаптын эксплуатациялык документерин бар болсо жүргүнчүлѳр менен толук жүктѳлүүнү имитациялап аттракционду жүргүнчүлѳрсүз сыноо ишке киргизүү;
“ар жылдык текшерүү” – ар жылдык техникалык тейлѳѳ жүргүзүлгѳндѳн кийин эксплуатант адам тарабынан аттракционду, анын опуртал компоненттерин жана опуртал параметрлерин толугу менен текшерүү;
“ар күндүк текшерүү” – эксплуатант тарабынан эксплуатациялык документтерде кѳрсѳтүлгѳн аттракциондун ишке жѳндѳмдүүлүгүн жана опуртал компоненттеринин техникалык абалын, опуртал параметрлерин жана башка бѳлүктѳрүн, анын ичинде сынамдык ишке киргизүүнү текшерүү;

“контролдук текшерүү” – ушул техникалык регламентке ылайык мүчѳ мамлекеттин контролдук (кѳзѳмѳлдүк) органы тарабынан шайкештикти баалоо жѳнүндѳ документтерди жана аттракциондун эксплуатациялык документтерин, анын ичинде сынамдык ишке киргизүүнү регламенттелген текшерүү; 
“толук текшерүү” - эксплуатант тарабынан эксплуатациялык документтердин талаптарына ылайык аттракциондун бардык опуртал компоненттеринин жана опуртал параметрлерини абалын (ажыратууну жана компоненттерди карап чыгууну (зарыл болсо), сыноону жана сынамдык ишке киргизүүнү кошкондо), ошондой эле аттракциондун башка бѳлүктѳрүнүн техникалык абалын баалоо;
“долбоорлоочу (иштеп чыгуучу)” – аттракциондун долбоорун иштеп чыккан адис же уюм;

“биомеханикалык тобокелчиликтин орточо даражасы (RB-2)” – биомеханикалык таасирлердин натыйжасында жүргүнчүнүн (жүргүнчүлѳрдүн) ден соолугуна оор зыян келтирүү мүмкүнчүлүгү;

“потенциалдык биомеханикалык тобокелчиликтин даражасы” – мүмкүн болгон кесепеттин оордугун эске алуу менен түрдүү даражадагы биомеханикалык таасирлердин натыйжасында жүргүнчүгѳ (жүргүнчүлѳргѳ) зыян келтирүү мүмкүнчүлүгү;
“аттракциондордун тиби” – иштѳѳсү боюнча жана биомеханикалык таасирлерди түзүү боюнча окшош аттракциондор;
“кармап туруучу түзүлүштѳр” - биомеханикалык таасирлердин же аттракционду колдонууда же жүргүнчүнүн жүрүм-турумунан  пайда болуучу күчтѳрдүн аракетинин натыйжасында жүргүнчүлѳрдү коопсуздук контурунун чегинен чыгып кетишинин алдын алуу үчүн арналган аттракциондун элементтери (мисалы, отургучтар, бут кишендери, кармагычтар жана фиксациялоочу түзүлүштѳр);
“фиксациялоочу түзүлүштѳр” – аттракциондогу ылдамдатууну жүргүнчү (жүргүнчүлѳр) тарабынан коопсуз кабыл алынышы үчүн кармап турууга, орун которуучуну чектѳѳгѳ жана (же) жүргүнчүнүн денесинин берилген позасын сактоо үчүн арналган түзүлүш;
“аттракциондун формуляры” – даярдоочунун кепилдигин ырастоочу маалыматтарды, аттракциондун негизги параметрлеринин маанилерин жана мүнѳздѳмѳлѳрүн, аттракциондун техникалык абалын чагылдыруучу маалыматтар, шайкештикти ырастоо жѳнүндѳ жана аттракционду утилдештирүү жѳнүндѳ маалыматтарды, ошондой эле ал эксплуатацияланып жаткан мезгилде киргизилүүчү маалыматтарды (иштешинин узактыгы жана шарттары, техникалык тейлѳѳ, оңдоо жана башка маалыматтарды) камтыган документ;

“эксплуатант” – мыйзамдуу негизде аттракционду эксплуатациялоону жүзѳгѳ ашыруучу жана бул аттракционду жүргүнчүлѳргѳ оюн-зоок кызматтарын кѳрсѳтүүчү юридикалык же жеке жак;

“эксплуатациялык документ” – аттракционду эксплуатациялоонун эрежелерин (ѳзүнчѳ же башка документтер менен бирге) аныктаган жана (же) аттракциондун даярдоочу тарабынан кепилденген негизги параметрлеринин маанилерин жана мүнѳздѳмѳлѳрүн, ошондой эле дайындалган иштѳѳ мѳѳнѳтүнүн ичинде аны эксплуатациялоо жѳнүндѳ кепилдиктерди жана маалыматтарды ырастоочу маалыматтарды чагылдырган конструктордук документ. 

III. Аттракциондорду идентификациялоонун эрежелери

9. Аттракциондорду идентификациялоо алардын ушул техникалык регламенттин колдонуу чѳйрѳсүнѳ таандык экендигин аныктоо үчүн жүргүзүлѳт.

10. Аттракциондордун идентификациялык белгилери болуп алардын түрлѳрү, типтери, потенциалдык биомеханикалык тобокелдиктин даражасы, ошондой эле жүргүнчүлѳргѳ потенциалдык биомеханикалык таасирлердин   түрлѳрү жана чоңдуктары эсептелинет.

11. Аттракциондорду идентификациялоо тѳмѳнкүлѳр тарабынан жүргүзүлѳт:
а) мүчѳ мамлекеттердин аймактарында аттракциондорду колдонууга чыгарууну жүзѳгѳ ашыруучу даярдоочу, даярдоочу ыйгарым укук берген жак, сатуучу (жеткирип берүүчү) тарабынан;

б) Бажы бирлигинин тастыктамалоо жана сыноо лабораториялары боюнча Бирдиктүү реестрине киргизилген тастыктамалоо боюнча орган (мындан ары – тастыктамалоо боюнча орган) тарабынан;

в) мүчѳ мамлекеттин ыйгарым укуктуу органы тарабынан – ушул техникалык регламенттин талаптарын сактоого мамлекеттик контроль (кѳзѳмѳл) жүргүзүүдѳ.

12. Аттракциондорду идентификациялоо тѳмѳнкү методдордун бирин же алардын айкалышын колдонуу менен жүргүзүлѳт:

а) документация боюнча идентификациялоо (эскплуатациялык документтерде кѳрсѳтүлгѳн аттракциондун тибин, түрүн жана анын техникалык мүнѳздѳмѳлѳрүн ушул техникалык регламенттин № 1 жана № 2 тиркемелеринде каралган маалыматтар менен салыштыруу;
б) визуалдык ыкма (аттракциондун тышкы түрүн эксплутациялык документтерде кѳрсѳтүлгѳн сүрѳттѳлүшү менен салыштыруу)

в) аспаптык ыкма (ѳлчѳмдѳрдү ѳлчѳѳнүн жана аттракциондорду сыноону жүргүзүүнүн натыйжасында алынган маалыматтарды эксплуатациялык документтерде кѳрсѳтүлгѳн техникалык мүүнѳздѳмѳлѳр менен салыштыруу). Аспаптык метод ушул пункттун “а” жана “б” пунктчаларында кѳрсѳтүлгѳн методдорду колдонуу менен аттракциондорду идентификациялоо мүмкүн болбогон учурда колдонулат.

IV. Бирликтин рыногунда аттракциондорду колдонуунун эрежелери 
13. Аттракциондор Бирликтин рыногунда колдонууга ушул техникалык регламенттин жана аларга күчү жайылтыла турган, күчүнѳ кирген Бирликтин (Бажы бирлигинин) бардык техникалык регламентеринин талаптарына шайкеш келгенде жана ушул техникалык регламенттин XI бѳлүгүнѳ ылайык шайкештикти баалоону ѳткѳн шартта чыгарылат.

14. Ушул техникалык регламенттин жана аларга күчү жайылтыла турган, күчүнѳ кирген Бирликтин (Бажы бирлигинин) бардык техникалык регламентеринин талаптарына шайкеш келген аттракциондор Бирликтин рыногунда продукциянын колдонулушунун бирдиктүү белгиси менен маркалоосуна ээ болуш керек.
15. Колдонууга чыгарылуучу аттракциондор аларды багыты боюнча колдонуу шартында дайындалган бардык иштѳѳ мѳѳнѳтүнүн (дайындалган ресурстун) ичинде коопсуздуктун талаптарына жооп бериши керек.
16. Ушул техникалык регламенттин талаптарына шайкештиги ырасталбаган аттракциондор Бирликтин рыногунда продукциянын колдонулушунун бирдиктүү белгиси менен маркаланбашы керек жана Бирликтин рыногунда колдонууга чыгарылбайт.

V. Долбоорлоодо аттракциондорго карата коопсуздук талаптары

17. Аттракциондорду долбоорлоодо жашоо циклинин бардык стадияларында, анын ичинде ченемдүү эксплутациялоодо, ѳзгѳчѳ кырдаалдар пайда болгон учурда (иштебей калуунун жана тышкы таасирлердин натыйжасында), персоналдын божомолдуу катарларында жана жол берилбеген пайдаланууда мүмкүн болгон бардык тобокелдиктер идентификацияланышы керек.
18. Жүргүнчүлѳр аттракциондо орун которгондо, кѳтѳрүлүүнүн (ылдый түшүүнүн) бийиктигинен, ылдамдыгынан, креслонун кыйшаюсунун же оодарылышынын бурчуна кѳз каранды болгон түрдүү даражадагы  биомеханикалык тобокелчиликтер болушу мүмкүн. Ушуга байланыштуу биомеханикалык тобокелчиликтерди минималдаштыруу же жок кылуу боюнча чаралар жүргүнчүлѳргѳ тийүүчү биомеханикалык таасирлердин түрлѳрүн жана чоңдуктарын эске алуу менен колдонулушу керек. Аттракциондорду долбоорлоодо тобокелчиликтерди жана иштебей калуунун мүмкүн болгон кесепеттерди анализдѳѳ үчүн жүргүнчүлѳр кантип жана кандай тездикте биомеханикалык таасирлерлерге дуушар болоорун эске алуу маанилүү. 
19. Аттракциондорду колдонууда жүргүнчүлѳргѳ кѳрсѳтүлүүчү биомеханикалык таасирлерлер ѳздѳрүн жаман сезген же ден соолугу начар адамдар үчүн дайым эле алгылыктуу эмес, ошондуктан аттракциондун экстремалдуулугу жана аттракционду колдонуунун кандай гана болбосун чектѳѳлѳрү жѳнүндѳ маалыматтар аттракционду эксплуатациялоо боюнча колдонмодо жана келүүчүлѳр үчүн маалыматта келтирилиши керек.
20. Аттракциондор аларды даярдоодо жана эксплуатациялоодо колдонулуучу сырьё, материалдар жана заттар адамдын ѳмүрүнѳ жана (же) ден соолугуна, мүлкүнѳ жана айлана-чѳйрѳгѳ коркунуч келтирбеши керек. Суюктуктарды жана газдарды колдонууда аларга байланышкан кооптуулуктар алып салынышы керек.
21. Аттракциондорду башкаруу тутумдары эксплуатациялоонун шарттарында каралган иштѳѳнүн бардык каралган режимдеринде жана кандай гана болбосун тышкы таасирлеринде аларды эксплуатациялоонун коопсуздугун камсыз кылышы керек.
22. Аттракциондорду башкаруу тутумдары мүмкүн болгон логикалык катачылыктарды кетирүүдѳ жана оператор тарабынан башкаруу аракеттерин бузууда кооптуу кырдаалдардын пайда болушун жок кылышы керек.
23. Аттракциондорду башкаруу тутумдары алдын алуу сигнализациясынын каражаттарын жана кооптуу кырдаалдардын пайда болуусуна алып келүүчү аттракциондун иштен чыккандыгы жѳнүндѳ эскертүү үчүн башка каражаттарды камтышы керек.

24. Аттракциондун иштен чыккандыгы жѳнүндѳ эскертүү үчүн каражаттар оператор тарабынан маалыматты катасыз, ишенимдүү жана тез кабыл алынышын камсыз кылышы керек.

25. Аттракционду ишке киргизүү, ошондой эле токтотулгандан кийин кайрадан ишке киргизүү (токтотулуунун себептеринен кѳз карандысыз) ишке киргизүүнү башкаруу органын колдонуу менен гана жүзѳгѳ ашырылышы керек. Аттракцион эскертүүчү үн сигналы менен жабдылат, ал эгер коопсуздук жагынан зарыл болсо, аттракциондун кыймылы башталардан мурда оператор тарабынан берилет.
26. Авариялык токтотууну башкаруу органы:

а) жеңил идентификациялануучу жана оңой жетүүчү болушу керек;

б) аттракционду тез токтотушу керек жана бул учурда кооптуулукту жаратпаш керек;
в) ал ишке киргизилгенден кийин адепки абалына күчтѳп келтирилгенге чейин токтотууга ылайык абалда болуш керек;
г) адепки абалына келтирилгенден кийин аттракционду ишке киргизүүгѳ алып келбеш керек;
д) кызыл түстѳ болушу жана башкаруунун башка органдарынан формасы жана ѳлчѳмдѳрү менен айырмаланышы керек.

27. Башкаруунун тандалып алынган режими, авариялык токтотуудан тышкары, башкаруунун башка режимдерине карата артыкчылыкка ээ болуш керек.

28. Электр менен камсыздоону толугу менен же жарым-жартылай токтотуу жана андан кийинки аны калыбына келтирүү, ошондой эле электр менен камсыздоону башкаруу чынжырынын иштен чыгышы тѳмѳнкүлѳрдү кошкондогу кооптуу абалдарга алып келбеши керек:

а) электр менен камсыздоону калыбына келтиргенде аттракциондун ѳзүнѳн-ѳзү ишке кириши;
б) токтотууга берилген команданы аткарбоо;

в) коргоо түзүлүштѳрүнүн натыйжалуулугунун тѳмѳндѳшү.

29. Аттракциондордун, жүргүнчү модулдарынын жана тосмолордун  жеткиликтүү бѳлүктѳрүнүн жаракатка кабылтуучу учтуу четтери жана бодуракай катмары болбош керек.
30. Аттракциондордун кыймылдоочу бѳлүктѳрү кыймылдуу бѳлүктѳр тарабынан адамдардын жаракат алышы мүмкүн болгон зоналарга туш келтирүүсүнүн алдын алуучу тосмолор менен жабдылышы керек.
31. Аттракциондордун бардык тосмолору тосулган зонага кирүү аспаптарды колдонуу менен гана кирүү мүмкүн болгондой ишенимдүү бекитилиши керек. Тосмолордун эшиктери (эшикчелери) бекитүүчү түзүлүштѳр менен жабдылышы керек.

32. Аттракциондун деталдары менен же анын бийик же тѳмѳн температурадагы жабдуусу менен контакттан же болбосо аларга жакындыктан чыккан кооптуулуктукту четтетүү үчүн чаралар кѳрүлүшү керек.

33. Аттракциондор мүчѳ мамлекеттердин мыйзамдары менен аныкталган ѳрт коопсуздугунун талаптарына ылайык аттракциондун жабдуусунун ишине байланыштуу келип чыккан ѳрт же ысып кетүү кооптуулугу жок болгондой долбоорлонуу керек.
34. Аттракциондорду долбоорлоодо аларды эксплуатациялоодогу коопсуздукту камсыз кыла турган ызы-чуунун (үндүн), инфра-үндүн, ультра-үндүн, жалпы жана (же) локалдык вибрациянын, электр, магниттик, электрмагниттик жана электрстатикалык талаалардын, ошондой эле инфра-кызыл (жылуулук), ультра-кызгылт кѳк жана кѳрүнгѳн диапазондордун, лазердик жарыкты кошкондо, гигиеналык параметрлерин (кѳрсѳткүчтѳрүн) сактоону кароо зарыл. Таасирдин түрлѳрү ар бир дайындуу аттракцион үчүн мүмкүн болгон тобокелчиликтердин анализинин негизинде аныкталат.
35. Аттракциондо лазердик жабдууну колдонууда мындай жабдуу кокусунан нурлануунун алдын алуу жана түз, чагылдырылган, жайылуучу жана кайталап нурлануунун алдын алгандай болуп долбоорлонушу жана даярдалышы керек.
36. Аттракциондорду долбоорлоодо персоналды жана жүргүнчүлѳрдү иондошпогон нурлануунун, статикалык электр, туруктуу магниттик талаалардын, ѳндүрүштүк жыштыктагы электрмагниттик талаалардын, радио-жыштыктагы жана оптикалык диапазондогу электрмагниттик нурлануулардын жагымсыз таасирлеринен коргоо боюнча чараларды кѳрүү зарыл.
37 Аттракциондорду долбоорлоодо тѳмѳнкү чараларды колдонуу менен тобокелчиликтер толугу менен четтетилиши же минималдаштырылышы  керек:
а) илимий изилдѳѳ жана тажрыйба-конструктордук иштердин комплексин ѳткѳрүүнү камсыз кылуу;

б) белгиленген тартипте верифицирленген методикаларга негизделген зарыл эсептѳѳлѳрдүн жана сыноолордун комплексин ѳткѳрүү;

в) параметрлерден жана эксплуатациялоонун шарттарына кѳз каранды аттракциондордун айрым түрлѳрүндѳ колдонулуучу материалдарды жана заттарды аныктоо;
г) долбоорлоочу (иштеп чыгуучу) тарабынан чектик абалдардын негизделген критерийлерин белгилѳѳ;

д) долбоорлоочу (иштеп чыгуучу) тарабынан иштѳѳнүн дайындалган мѳѳнѳтүн, дайындалган ресурстарын, техникалык тейлѳѳнүн, оңдоонун жана утилдештирүүнүн мѳѳнѳттѳрүн белгилѳѳ;

е) жол берилгис колдонуунун алдын алуучу талаптарды белгилѳѳ;

ж) аттракциондун экстремалдуулугу жана биомеханикалык таасири жѳнүндѳ жеткиликтүү жана так маалымдоонун зарылчылыгын эсепке алуу;

з) адамдардын айрым категориялары үчүн аттракционду колдонууну чектѳѳ;

и) адамдарга жана конструкцияларга ченемдик күч келтирүүнү жана таасирлерди талаптагыдай тандоо;
к) жүргүнчүлѳрдү кармап туруу үчүн аттракциондун түзүлүштѳрүн талаптагыдай долбоорлоо;

л) конструкцияларды жана башкаруу тутумдарын талаптагыдай долбоорлоо, анын ичинде опуртал параметрлерди, опуртал компоненттерди аныктоо жана опуртал компоненттерди резервдѳѳ;

м) аттракциондорду авариялык токтотуу үчүн түзүлүштѳр (зарыл болсо) жана эвакуациялоонун каражаттары менен камсыз кылуу;
н) аттракциондордун түйүндѳрүнүн жана деталдарынын кароо, оңдоо жана техникалык тейлѳѳ үчүн жеткиликтүүлүгүн камсыз кылуу;

о) аттракционду башкаруунун коопсуздугун камсыз кылуучу операторлор үчүн иштин тиешелүү шарттарын жана оператордун жумушчу ордунан жетиштүү серепти түзүү;
п) аттракциондорду туура эмес монтаждоонун (чогултуунун, орнотуунун), оңдоонун, техникалык тейлѳѳнүн жана эксплуатациялоонун эксплуатант үчүн тобокелчиликтерин алып салуу максатында эксплуатациялык документтерди иштеп чыгуу жана пайдалануу;
р) жүргүнчүлѳрдү жана персоналды эвакуациялоонун ыкмаларын жана жолдорун уюштуруу.
38. Аттракциондорду долбоорлоодо:

а) механизациялаштырылган аттракциондордун конструкцияларын энергиянын тышкы булагынан аракетке келтирүүнүн натыйжасында  зыян келтирүүсү мүмкүн болгон ѳзгѳчѳлүктѳрүн эске алуу;
б) ылдамдатуунун жана инерциялык күчтѳрдүн таасирин эске алуу менен алга умтулуучу жана айландыруучу кыймылдагы механизацияланган аттракциондор жүргүнчүлѳрдүн ордун которуунун мүнѳзүн эске алуу;
в) үйлѳтүлгѳн аттракциондордун шамалдын күчүнѳн коңторулуп кетүү коркунучундагы потенциалдык биомеханикалык тобокелдиктерин, жамгырдагы электр тогу менен уруу тобокелдиктерин, балдардын тешиктерге, кѳңдѳйлѳргѳ, жылчыктарга жана тоннелдерге түшүп кетүүсүндѳгү жаракат алуу тобокелдиктерин эске алуу;
г) жол берилгис ылдамдатуунун жүргүнчүлѳргѳ таасирин алып таштоо;

д) жүргүнчүлѳрдүн ордун которуу үчүн жеткиликтүү ѳлчѳмдѳгү коопсуздуктун контурун, ошондой эле аттракционду башкаруунун жана тормоздук тутумун түзүүнү  камсыз кылуу;

е) аттракциондордун компоненттеринин бекитүүлѳрүнүн жана кошулууларынын ишенимдүүлүгүн камсыз кылуу;

ж) жүргүнчүлѳрдүн модулдарынын орун которуусунда жана күтүлбѳгѳн тормоздоосунда тобокелдик зоналарын эске алуу. Мындай зоналардын ѳлчѳмдѳрү жаракаттардын оордугун эске алуу менен жүргүнчүлѳрдүн антрометрикалык маалыматтарына кѳз каранды. Кѳрсѳтүлгѳн тобокелдиктерди азайтуу максатында тобокелдиктерди анализдѳѳнүн негизинде тиешелүү зонанын тосмо зоналарын чоңойтуу же тиешелүү аралыкка тоскоолдуктарды алыстатуу боюнча чараларды кѳрүү зарыл. 
39. Аттракциондорду долбоорлоодо иштебей калуунун түрлѳрүн, кесепеттерин анализдѳѳнү жүргүзүү керек жана аныкталган тобокелдиктерге ылайык иштебей калуунун кесепеттерине жараша аларды классификациялоону жүргүзүү керек:
а) жүргүнчүлѳрдүн ѳлүмүнѳ же аттракциондун авариясына алып келүүчү катастрофалык тобокелдик;
б) жүргүнчүлѳрдүн оор жаракат алуусуна же аттракциондун ири иштен чыгуусуна алып келүүчү критикалык тобокелдик;

в) жүргүнчүлѳрдүн жеңил жаракат алуусуна же буюмдун иштен чыгышына алып келүүчү олуттуу эмес тобокелдик;

г) жүргүнчүлѳрдүн жаракат алуусуна же буюмдун иштен чыгышына алып келүүгѳ олуттуу болбогон арзыбаган тобокелдик.
40. Конструкциянын бир бири менен байланышкан бѳлүктѳрүнѳ алардын таасирин ырааттуу текшерүү менен тобокелдиктерди жок кылуу же минималдаштыруу боюнча чараларды кѳрүү керек.

41. Аттракциондорду долбоорлоодо “жүргүнчүнүн креслосунан – аттракциондун түзүлүшүнө” карай ырааттуулукта тѳмѳнкү критикалык компоненттерди анализдѳѳ керек:
а) фиксациялоочу түзүлүштѳр, отуруучу орундар, бекитүүчү түзүлүштѳр, бекитүүчүлѳр, чыканак такоочтор, жѳлѳнгүчтѳр, коопсуздук курлары (багыттарды жана таасири тийүүчү ылдамдатуулардын чоңдугун эске алуу менен), анын ичинде жүргүнчүлѳрдүн кулап түшүшүнүн же болбосо жаракат алуусун алдын алуучу колдонуу эрежелерин атайын бузууда;
б) жүргүнчүлѳрдүн модулдары (жүргүнчүлѳрдүн салмагын, бардык динамикалык күч келүүлѳр тарабынан түзүлүүчү жыйынтыктоочу күчтѳрдү эске алганда) жана аларды кыймылды багыттоочуларга жана (же) башка жүргүнчү модулдарга ишенимдүү бекитүү;
в) блоктоочу, тормоздук жана коргоочу түзүлүштѳр (аларга таасирин тийгизүүчү бардык факторлорду эске алганда)

г) багыттоочу түзүлүштѳр жана алардын бекиткичтери;
д) аттракциондун конструкциясынын негизги алып жүрүүчүлѳрү;

е) коопсуздуктун контуруна түшүп калууга мүмкүн болгон ордуна чыгып кетүүчү механикалык бѳлүктѳр.

42. Аттракциондорду долбоорлоодо опурталдуу компоненттерди жана чектелген ресурсу бар компоненттерди табуу жана аларды эксплуатациялык документтерге тиркелүүчү опурталдуу компоненттердин жана чектелген ресурсу бар компоненттердин тизмегине киргизүү, ошондой эле кѳрсѳтүлгѳн тизмектерди долбоорлоо-конструктордук документтер менен бирге даярдоочуга берүү керек.
43. Опурталдуу компоненттер резервделиши керек, резервдик элемент ага күч келтирүүнүн мүнѳзүн жана шарттарын эске алуу менен негизги элементтен кем эмес ишенимдүүлүккѳ ээ болушу керек.

44. Алмаштыруу ыкмасы менен резервдѳѳ мүмкүн болбогон учурда ал опурталдуу компоненттин (аттракциондун түйүнүнүн) бардык элементтериндеги эсептик чыңалууну жетишерлик азайтуу менен камсыздалат. Мында опурталдуу компоненттин бузбоочу контролунун ыкмасы жана мезгилдүүлүгү кѳрсѳтүлѳт. Эсептѳѳдѳгү ишенимдүүлүктүн коэффициетинин эң чоң мааниси эксплуатациялоо процессинде түз контролдоо үчүн жеткиликсиз элементтерде болушу керек.
45. Аттракциондордо электр энергиясы пайдаланылган учурда алар электр тогу урушунан жабыркоо кооптуулугу алынып салынгандай болуп долбоорлонот.
46. Аттракциондордо электрлик эмес энергия (гидравликалык же пневматикалык) пайдаланылган учурда алар ушул энергиялардын түрлѳрү менен байланышкан кандай гана болбосун кооптуулуктан кача алгыдай болуп долбоорлонот. Түтүк ѳткѳргүчтѳр каралган күч келтирүүлѳрдү кѳтѳрѳ алышы, бекем фиксацияланышы жана тышкы механикалык таасирлерден корголушу керек. Иштен чыккандагы, түтүк ѳткѳргүчтѳрдүн кокусунан жылып кетишиндеги кооптуу кесепеттерден жана алардын мүмкүн болгон кыйрашындагы бийик басымдын агымынан коргоо үчүн чаралар кѳрүлүшү керек.
47. Балдар үчүн аттракциондор № 3 тиркемеге ылайык талаптарга дал келиши керек, механикалык эмес аттракциондор № 4 тиркемеге ылайык талаптарга дал келиши керек.

48. Долбоорлоочу (иштеп чыгуучу) ушул техникалык регламенттин талаптарына шайкештигин ырастоо максатында  иштеп чыгат.

49. Аттракциондун долбоорунун коопсуздугунун негиздемесинин түп нускасы долбоорлоочуда, ал эми кѳчүрмѳсү мүчѳ мамлекеттин тастыктамалоо боюнча органында сакталат. Белгиленген иштѳѳ мѳѳнѳтүн узартуу учурунда же модификациялоодон кийин аттракциондун долбоорунун коопсуздугунун негиздемеси тактоого жатат.
50. Аттракциондун долбоорунун коопсуздугунун негиздемеси тѳмѳнкүлѳрдү камтыйт:

а) аттракциондун, аттракциондун конструцияларынын негизги бѳлүктѳрүнүн жана ишинин принциптеринин сүрѳттѳлүшү, аттракциондун негизги техникалык мүнѳздѳмѳсү жѳнүндѳ, механикалык, пневматикалык, гидравликалык, электр жана электрондук жабдуунун (башкаруу тутумун кошкондо) жана башка колдонулуучу жабдуунун мүнѳздѳмѳлѳрү жѳнүндѳ маалыматтар, ошондой эле аттракциондун атайын ѳзгѳчѳлүктѳрү жана аны монтаждоонун (чогултуунун, орнотуунун)  ыкмалары жѳнүндѳ, габариттик ѳлчѳмдѳрү жана бул ѳлчѳмдѳрдѳн сыртка чыгуучу орун которуу жѳнүндѳ, чектѳѳлѳр жѳнүндѳ, конструкциялык ѳзгѳчѳлүктѳрү жана пайдаланылган материалдар, кыймылдоо тутумдары, келтирүүлѳрдүн типтери, ылдамдыктар, электр жабдуулары, жумушчу цикл, башкаруу тартиби жѳнүндѳ жана айрым келүүчүлѳр үчүн чектѳѳлѳр жѳнүндѳ маалыматтарды;
б) аттракциондун потенциалдык биомеханикалык тобокелдигинин анализи жана аларга карата жашоо циклинин стадиясында тобокелчиликтерди азайтуу үчүн чараларды кѳрүү зарыл болгон анын опурталдуу компоненттери  менен опурталдуу параметрлеринин тизмегин;
в) коопсуздуктун талаптарын камсыз кылуу үчүн мааниге ээ болгон түзүлүштѳрдүн ѳлчѳмдѳрүн кѳрсѳтүү менен чиймелерди. Чиймелерде бул чиймелерди текшерүү жана бекитүү үчүн талап кылынган туурасынан кесүүлѳрдүн бардык ѳлчѳмдѳрү жана маанилери, материалдардын, чогултуучу бирдиктердин жана деталдардын, бекитүүлѳрдүн жана бириктирүүлѳрдүн мүнѳздѳмѳлѳрү, ошондой эле негизги ылдамдыктардын жана ылдамдатуулардын маанилери кѳрсѳтүлѳт. Аттракциондун чиймелеринин комплектисине тѳмѳнкүлѳр кирет:

жалпы ѳлчѳмдѳрдү, ички ѳлчѳмдѳрдү (отургучтардын, каптал жана арткы таянычтардын, колдор жана буттар үчүн боштуктардын), колдор жана буттар үчүн таянычтардын, бекитүүчү жана алдын алуучу түзүлүштѳрдүн, кармоочтордун болушун кѳрсѳтүү менен жүргүнчүлѳрдүн модулдарынын чиймелери (талап кылынган түрлѳрдѳ жана туурасынан кесүүлѳрдѳ);
кѳтѳрүү жана бурулуу механизмдеринин, алардын таянычтарын, келтирүүлѳрүн жана башкаруу тутумдарын, кѳтѳрүү жана бурулуу амплитудаларын кѳрсѳтүү менен, чиймелери;
жүрүү механизмдеринин, күч келтирүүлѳрдү кѳрсѳтүү менен, берүүчү дѳңгѳлѳктѳрдү жана коопсуздук түзүлүштѳрүн, подшиптерди, осторду, валдарды, аларды бириктирүү жана жүргүнчүлѳрдүн модулдарына карата жылдыруу мүмкүнчүлүктѳрүн, башкаруу жана контролдоо түзүлүштѳрүн, жылып кетүүгѳ каршы түзүлүштѳрдү, рельстен чыгып кетүү жана тоголонуп кетүүдѳн сактоочу түзүлүштѳрдү, бамперлерди, алдын алуучу түзүлүштѳрдү, келтирүүчүлѳрдүн жана тормоздордун, фундаментке бекитүүчүлѳрдүн толук  сүрѳттѳлүшү менен, чиймелери;
электр (электрондук), пневматикалык жана гидравликалык жабдуулардын чиймелери;

г) ѳлчѳмдѳрдү, материалдарды жана опурталдуу параметрлерди, ошондой эле чектик абалдардын анализинин жыйынтыктарын кѳрсѳтүү менен опурталдуу компоненттердин чиймелерин жана эсептѳѳлѳрүн. Күч келтирүүлѳр жана таасирлер ушул техникалык регламенттин талаптарына шайкеш келиши жана коопсуздукту камсыз кылышы керек. Ширетилген  бириктирүүлѳрдүн тигиштеринин эсептѳѳ кесилиштердин кескин ѳзгѳргѳн жерлеринде чыңалуунун концентрациясынын коэффициенттерин колдонуу менен алардын бекемдигин камсыз кылууну эске алып жүргүзүлѳт;
д) тирѳѳч конструкциялардын бекемдигин жана ишенимдүүлүгүн эсептѳѳнүн негизги жыйынтыктарын жана тыянактарын техникалык контролду жүргүзүү үчүн зарыл болгон негизги аракеттенүүчү күчтѳр, салмактар, шамалдын ылдамдыгы, таянычтын алдына тѳшѳѳлѳр, бардык чыңалуудагу участкалар жѳнүндѳгү маалыматтарды кѳрсѳтүү менен;
е) 400 же андан кѳп келүүчүлѳр үчүн арналган жабык жайлар үчүн эсептѳѳлѳрдү текшерүү менен запастык чыгуулардын жана алардын ѳлчѳмдѳрүнүн сүрѳттѳлүшү бар пландарды, ѳрт учуруна атайын нускамаларды;
ж) аларды ыктыярдуу негизде колдонуунун жыйынтыгында ушул техникалык регламенттин талаптарын сактоо камсыз кылынуучу толугу менен же толук эмес колдонулуучу жана стандарттардын тизмегине киргизилген стандарттардын тизмесин жана кѳрсѳтүлгѳн стандарттар колдонулбаган учурда – техникалык регламенттин талаптарын жүзѳгѳ ашырууга багытталган чечимдердин сүрѳттѳлүшүн;

з) монтаждалган аттракционду сыноонун программасы жана методикасын;

и) штаттык эмес кырдаалдар пайда болгондо жүргүнчүлѳрдү аттракциондон эвакуациялоо боюнча нускаманы.
51. Аттракциондорду долбоорлоодо тѳмѳнкүлѳрдү камтыган эскплуатациялык документтер иштелип чыгат:

а) аттракциондун формулярын же аттракциондун паспортун;

б) аттракционду эскплуатациялоо боюнча колдонмо;

в) аттракционду техникалык тейлѳѳ жана оңдоо боюнча колдонмо;

г) запастык бѳлүктѳрдүн жана шаймандардын ведомосту;

д) аттракционду монтаждоо (чогултуу, орнотуу), ишке киргизүү, жѳнгѳ салуу жана сынап кѳрүү боюнча нускаманы;
е) аттракционду кѳчүрүү жана сактоо боюнча нускаманы;

ж) аттракционду эксплуатациялоодон чыгаруу жана утилдештирүү боюнча нускаманы;
з) ушул пункттун “а” жана “б” пунктчаларында каралган документтерге ылайык аттракционду эксплуатациялоону жана техникалык тейлѳѳнү эсепке алуунун журналдары (эксплуатациялоо жана техникалык тейлѳѳ боюнча талаптарды аткарууну эсепке алууну камсыз кылуучу маалыматтарды кѳрсѳтүү менен).
52. Потенциалдык биомеханикалык тобокелдиктин RB-1 же RВ-2 даражалары бар аттракциондордун шайкештигин баалоо жана техникалык абалын контролдоо боюнча иш-чараларды ѳткѳрүү үчүн аттракциондун формуляры (ѳз алдынча документ катары) жол-жоболоштурулат, анын мазмуну № 5 тиркемеде келтирилген.
53. Потенциалдык биомеханикалык тобокелдиктин RB-3 даражасы бар аттракциондор үчүн аттракциондун паспорту жол-жоболоштурулат, анын мазмуну № 6 тиркемеде келтирилген.

54. Эскплуатациялоо боюнча колдонмо тѳмѳнкүлѳрдү камтышы керек:

а) аттракциондун ишин сүрѳттѳѳнү, анын ичинде негизги тутумдардын , механизмдердин, башкаруу тутумдарынын жана алардын ишинин толук сүрѳттѳлүшүн;
б) жүргүнчүлѳрдүн бир модулунда жана (же) жалпысынан аттракциондо жүргүнчүлѳрдүн максималдык санын жана салмагын кѳрсѳтүүнү;
в) эксплуатацияга киргизүү, эксплуатациялоону токтотуп туруу, ошондой эле техникалык себептер менен токтотууга жана эксплуатацига кайталап киргизүү жол-жоболорун;

г) ѳзгѳчѳ абалдардагы аракеттерге талаптарды кошкондо аттракционду жүргүнчүлѳр менен эксплуатациялоону жүзѳгѳ ашыруучу операторлордун ишинин тартиби; 

д) келүүчүлѳр үчүн аттракционду колдонуу эрежелери, ошондой эле эгер аларга аттракциондун биомеханикалык таасири жол берилген болсо, майып жүргүнчүлѳрдү тейлѳѳнүн эрежелерин;
е) ден соолугунун абалы, жашы, бою жана салмагы (керек болсо) боюнча жүргүнчүлѳр тарабынан аттракционду колдонууну чектѳѳ жѳнүндѳ маалыматты;
ж) чоң бийиктиктен же жерге карата бир топ эңкейиш креслолордон жүргүнчүлѳрдү авариялык эвакуациялоонун ыкмаларын;
з) аттракционду эксплуатациялоого жол берилбей турган аба ырайынын сүрѳттѳлүшү;
и) аттракционду жүргүнчүлѳр менен коопсуз эксплуатациялоонун эрежелери, аттракционго жүктѳѳнүн схемалары (керек болсо);

к) опурталдуу компоненттерге жана опурталдуу параметрлерге карата күн сайын текшерүүлѳрдүн тартиби.

55. Техникалык тейлѳѳ жана ремонт боюнча колдонмо тѳмѳнкүлѳрдү камтышы керек:

а) опурталдуу компоненттердин жана опурталдуу параметрлердин тизмеги, чектелген ресурстуу бѳлүктѳрдүн тизмеси жана аларды алмаштыруунун графиги, негизги ѳлчѳмдѳрдү чагылдыруучу, техникалык тейлѳѳнү жана ремонтту жүргүзүү үчүн зарыл болгон чогултуунун чертёждору жана сүрѳттѳрү, принципиалдык электр, гидравликалык, пневматикалык схемалар;
б) аттракцион ачылардын алдындагы жана жумуш бүткѳндѳн кийин техникалык абалын күн сайын текшерүүнү жол-жоболоштуруунун сүрѳттѳлүшү;

в) аттракциондун айрым түйүндѳрүн чогултуунун, ажыратуунун, жѳнгѳ салуунун жана майлоонун тартиби, алардын мезгилдүүлүгү жана колдонулган чыгымдалуучу материалдар;
г) техникалык тейлѳѳнүн жана ремонттун түрлѳрүнүн тизмеги,  алардын мазмунун жана техникалык талаптарын толук баяндоо менен;

д) электр жабдууларын техникалык тейлѳѳ жана ремонттоо боюнча сунуштар;
е) долбоорлоочунун жактыруусусуз эксплутант же үчүнчү жак тарабынан модификациялоого тыюу салуу;

ж) компоненттерди модификациялоону жүргүзүүнүн тартиби жана шарттары (долбоорлоочунун кѳрсѳтмѳсү жана (же) макулдугу менен гана).
56. Эксплуатациядан чыгаруу жана утилдештирүү боюнча колдонмо тѳмѳнкүлѳрдү камтышы керек:

а) аттракционду эксплуатациядан чыгаруу;

б) кооптуу заттарды камтыган электрондук компоненттерди жана айрым түйүндѳрдү утилдештирүүнүн ѳзгѳчѳлүктѳрүн эске алганда айрым бѳлүктѳрдү коопсуз утилдештирүүнүн тартиби.

57. Аттракциондун эксплуатациялык документтери орус тилинде аткарылат жана мүчѳ мамлекеттердин мыйзамдарында тиешелүү талаптар болсо аймагында аттракцион эксплуатацияланып жаткан мүчѳ мамлекеттин мамлекеттик тилинде (тилдеринде) аткарылат. Эксплуатациялык документтер кагаз жүзүндѳ аткарылат (зарыл болсо аларга электрондук алып жүрүүчүлѳрдѳгү эксплуатациялык документтердин комплекти тиркелиши мүмкүн).

VI. Аттракциондорду даярдоодо коопсуздуктун талаптары
58. Аттракциондорду даярдоодо алардын долбоорлоо-конструктордук документацияга шайкештиги камсыз кылынышы керек.

59. Аттракциондордун компоненттерин жана деталдарын даярдоодо долбоорлоо-конструктордук документацияда каралган гана конструкциялык материалдар колдонулушу керек. Конструкциялык материалдарды долбоорлоочу менен макулдашуусуз алмаштырууга жол берилбейт.

60. Опурталдуу компоненттердин ширетилген бириктирүүлѳрүнѳ жана тандалган материалдардын ширетилүүлүгүнѳ айрыкча кѳңүл бурулушу керек.

61. Бекитүүчү буюмдар долбоорлоочу тарабынан аныкталган ишенимдүүлүктүн талаптарына ылайык келиши керек.
62. Аттракциондун коопсуздугу алардан кѳз каранды болгон материалдар, деталдар, түзүлүштѳр жана түйүндѳр ушул техникалык регламенттин жана аларга күчү жайылтыла турган, күчүнѳ кирген Бирликтин (Бажы бирлигинин) техникалык регламентеринин талаптарына, эсептик мүнѳздѳмѳлѳрүнѳ жана коопсуздук талаптарына шайкеш келиши керек.

63. Опурталдуу компоненттер даярдоочунун же подрядчынын маркалоосуна ээ болушу керек, ал так, оңой окулууга тийиш жана аларды андан кийин идентификациялоого мүмкүнчүлүктү камсыз кылуу үчүн кароого жеткиликтүү жерде жайгашышы керек.
64. Опурталдуу компоненттер үчүн бардык берилүүчү материалдар жана комплекттѳѳчүлѳр зарыл болгон документтерди жол-жоболоштуруу менен кирүү контролун (верификацияны) ѳтүшү керек.

65. Даярдоо процессинде даярдоочунун ѳзү тарабынан, ошондой эле анын берүүчүлѳрү тарабынан ѳндүрүлгѳн материалдарды (чыгымдалуучуларды кошкондо) жана компоненттерди (элементтерди) контролдоо жүзѳгѳ ашырылышы керек. 
66. Эгер долбоорлоо-конструктордук документацияда опурталдуу компоненттер үчүн аларды даярдоо процессинде сыноолорду ѳткѳрүү зарылдыгы кѳрсѳтүлсѳ, даярдоочу аларды ѳткѳрүүнү камсыз кылышы керек.

67. Долбоорлоо-конструктордук документацияны текшерүү учурунда же техникалык талаптарда ушул деталдар же түйүндѳр коопсуздукту камсыз кылуу үчүн маанилүү болуп саналары жана алар үчүн сыноолор керектиги белгиленсе, даярдоочу бул сыноолорду ѳткѳрүүнү камсыз кылышы керек.
68. Бузбоочу контроль аттракционду долбоорлоодо түзүлгѳн жана долбоорлоо-конструктордук документация менен кошо даярдоочуга берилген опурталдуу компоненттердин тизмегинде каралган опурталдуу компоненттерге жана элементтердин бирикмесине карата колдонулушу керек.
69. Даярдоочу ар бир материал жана ар бир компонент үчүн коопсуздуктун негизги мүнѳздѳмѳлѳрүнүн жана сапаттын кѳрсѳтмѳлѳрүнүн долбоорлоо-конструктордук документацияда кѳрсѳтүлгѳн талаптарга ылайык келишин камсыз кылышы жана даярдоонун тиешелүү жол-жобосун карашы керек.

70. Аттракциондун конструкциясында колдонулуучу чынжырлар, болот аркандар, текстилдик аркандар жана ленталар тѳмѳнкү маалыматты камтыган күбѳлүккѳ ээ болуш керек:
а) даярдоочунун аталышы жана анын жайгашкан жери (дареги);

б) чынжырдын, болот аркандын, текстилдик аркандын же лентанын, номиналдык ѳлчѳмдү кошкондо, маркасы, конструциясы жана материал жѳнүндѳ маалыматтар;

в) сыноолорду ѳткѳрүүнүн колдонулган методу;
г) минималдык үзгүлтүккѳ учураган (кыйратуучу) жүк.
71. Ушул техникалык регламенттин 70-пунктунда кѳрсѳтүлгѳн күбѳлүктүн формасын Евразия экономикалык комиссиясы бекитет.

72. Чынжырдын, аркандын же лентанын чогултуучу бирдик болуп эсептелген ар бир бѳлүгүнүн ага түшүрүлгѳн маркалоосу, ал эми бул мүмкүн болбогон учурларда - даярдоочунун аталышы жана анын жайгашкан жери (дареги) кѳрсѳтүлгѳн чыгарылбас табличкасы же шакеги болуш керек.

73. Даярдоочу долбоорлоочу тарабынан кѳрсѳтүлгѳн аттракциондун бардык металл бѳлүктѳрүн коррозиядан, жыгач бѳлүктѳрүн чирүүдѳн, аттракциондун айнек пластика жана полимердик материал бѳлүктѳрүн эскирүүдѳн сактоонун ыкмасын камсыз кылышы керек. Эксплуатациялоодо мындай бѳлүктѳрдү текшерүүнүн мезгилдүүлүгү эксплуатациялык документтерде кѳрсѳтүлүшү керек. Конструкциялык болоттон жасалган кѳңдѳй секцияларды колдонууда ички коррозиянын алдын алуу зарылчылыгын эске алуу керек.
74. Аттракциондордун металл конструцияларынын опурталдуу компоненттеринин ширетилген бириктирүүлѳрү, анын ичинде ѳзгѳрүлмѳ жүктѳрдү кабыл алуучулар, алардын коопсуздугун камсыз кылышы керек.
75. Ар бир аттракциондо даярдоочунун тѳмѳнкү маалыматтарды камтыган маалым табличкасы болуш керек:

а) даярдоочунун жана (же) сатуучунун (берүүчүнүн) аталышы жана жайгашкан жери;

б) аттракциондун аталышы жана (же) белгилениши (моделдин тиби (номери);
в) буюмдун заводдук номери;

г) даярдалган жылы жана айы.

76. Ушул техникалык регламенттин 75-пунктунда кѳрсѳтүлгѳн маалым табличкасындагы маалыматтар аттракциондун бардык иштѳѳ мѳѳнѳтүнүн ичинде так жана жакшы айырмалануучу сүрѳттѳлүшүн камсыз кылуучу кандай гана болбосун ыкма менен түшүрүлѳт. Табличка орус тилинде жасалышы керек жана мүчѳ мамлекеттердин мыйзамдарында тиешелүү талаптар болсо аймагында аттракцион сатылып жаткан мүчѳ мамлекеттин мамлекеттик тилинде (тилдеринде) жасалышы керек.
VII. Аттракциондорду коопсуз монтаждоону (чогултууну, орнотууну) жана коопсуздукту камсыз кылуу
77. Аттракционду эксплуатацияга киргизүүнүн алдындагы монтаж (чогултуу, орнотуу) учурунда коопсуздукту камсыз кылуу үчүн тѳмѳнкү талаптар аткарылышы керек:

а) аттракционду монтаждоо (чогултуу, орнотуу) монтаж (чогултуу, орнотуу), оңдоо жана жѳнгѳ салуу боюнча кѳрсѳтмѳлѳрдү камтыган монтаж (чогултуу, орнотуу), ишке киргизүү, жѳнгѳ салуу жана сынап кѳрүү боюнча колдонмого же башка эксплуатациялык документтерге ылайык жүзѳгѳ ашырылат;
б) эксплуатант же ал тарабынан ыйгарым укук берилген жак аттракцион эксплуатациялык документтеринде камтылган кѳрсѳтмѳлѳр боюнча ушул максатка ылайык келген участкада жайгашкандыгына ынанышы керек. Тѳмѳнкүлѳргѳ ынануу керек:
аттракциондун жүгүн кыртыш коопсуз кѳтѳрѳ аларына;

аянт формулярга жана аттракционду монтаждоо (чогултуу, орнотуу) боюнча колдонмого жараша аттракционду коопсуз монтаждоо (чогултуу, орнотуу) жана эксплуатациялоо үчүн жеткиликтүү жалпак, түз жана туруктуу экендигине.

Аттракционду монтаждоодон (чогултуудан, орнотуудан) кийин айрыкча жагымсыз аба ырайында тиреп туруу жѳндѳмдүүлүгүнүн начарлашы жоктугуна ынануу үчүн кыртышты дайыма текшерүү керек. Аттракцион үчүн аянт аттракционго кыртыш сууларынын кооптуу таасиринин учурунда дренаж менен жабдылышы керек;

в) аттракционду монтаждоодо (чогултууда, орнотууда) кооптуулукту түзѳ алган жер алдындагы коммуникациялар же аба линиялары жайгашкандыгын тиешелүү органдын кеңеши зарыл болгондугун эске алуу менен аныкташ керек. Эгер коммуникациялар персонал же келүүчүлѳр үчүн коркунучтун булагы боло алса, мындай коркунучтун алдын алуу үчүн ылайык келген жана керектүү ыңгайда жайгаштырылган тоскоолдуктарды колдонуу жолу менен же башка ыкма менен бардык максатка ылайыктуу жана мүмкүн болгон сактануу чаралары кѳрүлүшү керек.
Мамыларды жана казыктарды кыртышка орнотууда же траншеялардын же котловандардын түзүлүшү боюнча иштерди жүргүзүүдѳ жер алдындагы коммуникациялардын иштен чыкпашын камсыз кылуу керек. Мындай иштер башталардын алдында эгер жер алдындагы коммуникациялардын жоктугу мурда аныкталбаган болсо, коммуникацияларды табуунун атайын методдору колдонулушу керек;

г) аттракциондорду орнотууда эксплуатант тѳмѳнкү принциптерди жетекчиликке алышы керек:
шамалдын таасири менен кыртыштан аттракционду кооптуу жулуп кетүү ыктымалдыгын эске алуу керек;

аттракциондор келүүчүлѳр ар бир аттракционго коопсуз жете алууга жана алардан аныкталган жерлерден коопсуз чыга алууга ээ болгудай жайгашы керек, ѳзгѳчѳ абалдарда коркунучтуу бѳгѳттүн себеби боло турган тар ѳткѳѳлдѳр болбош керек;

аттракциондордун жана аттракциондордун жардамчы түзүлүштѳрүнүн ортосунда жана алардын үстүндѳ авариялык кызматтардын транспорт каражаттарынын, ошондой эле стационардык ѳрт ѳчүрүүчү гидранттардын киришин (анын ичинде келүүчүлѳрдү эвакуациялоо мезгилинде) камсыз кылуу үчүн кирме жолдордо жетиштүү аралык каралыш керек;
кошуна аттракциондордун, курулмалардын же башка ээленген зоналардын ортосунда ѳрт учурунда күйүүнүн таралышынын тобокелчилигин азайтыш үчүн жетиштүү аралык болуш керек;
эгер аттракциондор кесилишсе же бири бирин көзөп ѳтсѳ, ар бир аттракцион үчүн коопсуздуктун контуру минимум катары колдонулушу керек. Эксплуатант коопсуздуктун контурун сактоону жүргүнчүлѳр үчүн, ошондой эле башка келүүчүлѳр үчүн камсыз кылышы керек;

балдар үчүн аттракциондордун жетондорунан иштѳѳчүлѳр үчүн алардын ортосундагы аралык коопсуздуктун контурун сактоо шартында ѳзгѳрүп турушу мүмкүн;
д) эгер аттракцион фундаментке монтаждалып (чогултулуп, орнотулуп) жатса, анда фундаменттин коопсуздугу аттракционду монтаждоого (чогултууга, орнотууга) чейин ырасталышы керек. Фундаменттер мүчѳ мамлекеттердин курулуш чѳйрѳсүндѳгү мыйзамдарынын талаптарына ылайык келиши керек;

е) аттракционду фундаментсиз орнотууда аттракцион иштеп жатканда ордунан жылууларга же аттракциондун коңторулуп кетүүсүнѳ алып келбей турган динамикалык күч келтирүүлѳрдү эске алуу керек;
ж) аттракционду монтаждоо (чогултуу, орнотуу) боюнча иштер аяктагандан кийин даярдоочунун сунуштарына ылайык аны жѳндѳѳ жана жѳнгѳ салуу жүргүзүлүшү керек.
78. Аттракциондорду эксплуатацияга киргизүү мүчѳ мамлекеттердин мыйзамдарында аныкталган тартипте жүзѳгѳ ашырылат.
VIII. Аттракциондорду эксплуатациялоодогу коопсуздуктун талаптары
79. Аттракциондорду эксплуатациялоодо:

а) эксплуатациялык документтердин талаптарын аткаруу, тиешелүү журналдарды жүргүзүү керек;

б) аттракциондун кире беришине келүүчүлѳр үчүн аттракционду пайдалануунун тартиптери, ошондой эле эгерде аттракциондун биомеханикалык таасирлери алар үчүн жол берилген болсо инвалид жүргүнчүлѳрдү тейлѳѳнүн эрежелерин жайгаштыруу керек;

в) аттракциондун кире беришине ден соолугунун абалы, жашы, бою жана салмагы (эгер бул эксплуатациялык документтерде каралса) боюнча аттракционду пайдаланууга чектѳѳлѳр жѳнүндѳ маалыматты жайгаштыруу керек. Маалымат орус тилинде түзүлѳт жана аймагында аттракцион эксплуатацияланып жаткан мүчѳ мамлекеттин мыйзамдарында тиешелүү талаптар болсо мүчѳ мамлекеттин мамлекеттик тилинде (тилдеринде) түзүлѳт;
г) жүргүнчүлѳрдүн боюн жана салмагын ѳлчѳѳ үчүн каражаттар (эгер бул эксплуатациялык документтерде каралса) болуш керек;

д) эксплуатацияланып жаткан ар бир аттракциондун кире беришине текшерүүнү жүргүзгѳн уюмду кѳрсѳтүү менен акыркы ар жылдык текшерүүнүн датасы жѳнүндѳ жана жакынкы ар жылдык текшерүүнүн датасы жѳнүндѳ маалымдарды камтыган маалымат табличкасын жайгаштыруу керек. Табличка окулгандай болушу керек, аба ырайынын таасирлеринен жана атайын бузуудан корголушу керек;
е) аттракциондун пультунун жанында аттракциондун негизги техникалык мүнѳздѳмѳлѳрү жѳнүндѳ маалымдарды камтыган табличкаларды жайгаштыруу керек;
ж) медициналык аптечкалар болуш керек;

з) эвакуациялык зарыл белгилерди, чоң бийиктиктен же жерге карата бир топ эңкейиш креслолордон жүргүнчүлѳрдү эвакуациялоо боюнча чаралардын планын жайгаштыруу керек;

и) жүргүнчүлѳрдү жүргүнчүлѳрдүн модулдарынан эвакуациялоонун каражаттары (эгер бул эксплуатациялык документтерде каралса) болуш керек;

к) тейлѳѳ персоналынын иш ордунда аттракциондорду тейлѳѳ боюнча негизги эрежелерди жайгаштыруу керек;

л) жүргүнчүлѳрдү аттракционго түшүрүүнүн схемасын (эгер бул эксплуатациялык документтерде каралса) жайгаштыруу керек;
м) тейлѳѳ персоналынын иш ордунда опурталдуу компоненттерге жана опурталдуу параметрлерге карата күн сайын текшерүүлѳрдүн тартиби боюнча персоналга коюлган талаптар менен табличкаларды жайгаштыруу керек;
н) аттракционду күн сайын эксплуатациялоого уруксат берүү жѳнүндѳ журналга жазуу менен аттракционду күн сайын текшерүүлѳрдү жүргүзүү;
о) аттракцион иштеп жатканда жана иштебей турганда келүүчүлѳрдүн коркунучтуу зоналарга (жүргүнчүлѳрдүн модулдарынын, механизмдердин кыймылынын зоналары, электр жабдууларынын шкафтары, платформалар жана тейлѳѳ персоналдары үчүн тепкичтер) эркин киришин болтурбоо;

п) аттракциондун жол берилгис пайдаланылышын болтурбоо;

р) персоналга коопсуз иш орундарын уюштуруу;

с) аттракциондордун аянтында шамалдын күчүн жана курчап турган абанын температурасын ченѳѳ (эгер бул эксплуатациялык документтерде каралса) үчүн приборлорду орнотуу.

80. Эксплуатант аттракциондорду күн сайын жана жыл сайын текшерүүлѳрдү, ошондой эле эксплуатациялык документтерде каралган текшерүүлѳрдүн башка түрлѳрүн жүргүзѳт.

81. Эксплуатацияланып жаткан аттракциондор үчүн узакка созулган (12 айдан ашык) эксплуатациялоону токтотууда, техникалык себептер менен токтоодо, эксплуатант тарабынан аттракционду толук эмес же толук ажыратууну жүргүзүү учурунда аттракционду толугу менен текшерүү аткарылат.
82. Аттракциондорду техникалык тейлѳѳ жана ремонттоо эксплуатациялык документтерге ылайык жүргүзүлѳт.

83. Эгер аттракциондун негизги алып жүрүүчү конструкциясынын жана аттракциондун алмаштырылгыс бѳлүктѳрүнүн белгиленген иштѳѳ мѳѳнѳтү бүтсѳ, анда эксплуатант тарабынына аттракционду эксплуатациялоо токтотулуп турушу керек.
84. Аттракциондун белгиленген иштѳѳ мѳѳнѳтү бүткѳндѳ анын калдык ресурсун баалоо жүргүзүлмѳйүн аны арналышы боюнча пайдаланууга жол берилбейт.

85. Белгиленген иштѳѳ мѳѳнѳтүн иштеп бүткѳн аттракциондун калдык ресурсун баалоо мүчѳ мамлекеттин мыйзамдарында белгиленген тартипте аккредиттелген (ыйгарым укук берилген) уюм тарабынан текшерүү формасында жүргүзүлѳт.
86. Аттракционду текшерүүдѳ тѳмѳнкүлѳр аныкталат:

а) белгиленген иштѳѳ мѳѳнѳтүн иштеп бүткѳн аттракциондун ушул техникалык регламенттин жана аларга күчү жайылтыла турган Бирликтин (Бажы бирлигинин) бардык техникалык регламентеринин талаптарына шайкештиги;
б) аттракциондун ушул техникалык регламенттин жана аларга күчү жайылтыла турган, күчүнѳ кирген Бирликтин (Бажы бирлигинин) бардык техникалык регламентеринин талаптарына шайкештигин камсыздоо боюнча зарыл чаралар.

87. Аттракционду текшерүүдѳ тѳмѳнкүлѳр жүргүзүлѳт:

а) дефекттерди, иштен чыгууларды, эскирүү деңгээлин жана коррозияны табуу менен аттракциондун жабдуусунун абалын аныктоо;

б) металл конструкцияларынын, жүргүнчүлѳрдүн модулдарынын, кармоочу түзүлүштѳрдүн абалын, жүргүнчүлѳрдүн креслолорунун, шассинин, тормоздук түзүлүштүн, башкаруу тутумдарынын ишенимдүүлүгүн контролдоо;
в) электр чынжырларынын жана электр жабдууларынын изоляциясын сыноо, аттракциондун жабдуусунун жердетүүсүн (нѳлдѳтүүсүн) визуалдык ѳлчѳѳ контролу.

88. Ѳткѳрүлгөн текшерүү жѳнүндѳ маалымдар аттракциондун формулярында кѳрсѳтүлѳт.
89. Текшерүүлѳрдүн жыйынтыгынын негизинде аттракционду эксплуатациялоонун узартуунун мүмкүн болгон мѳѳнѳтүн жана шарттарын камтыган корутунду жол-жоболоштурулат.

90. Калдык ресурсту баалоо техникалык абалын баалоонун (техникалык күбѳлѳндүрүүнүн) алкагында жүргүзүлүшү мүмкүн (эгер бул мүчѳ мамлекеттердин мыйзамдарында каралса).
91. Долбоорлоочунун алдын-ала жактыруусусуз аттракционду модификациялоого жол берилбейт.

IX. Ташууда, сактоодо жана утилдештирүүдѳ аттракциондордун коопсуздугун камсыз кылуу

92. Аттракциондорду ташуу жана сактоо каралган коопсуздуктун талаптарын эске алуу менен жүргүзүлүшү керек.
93. Эксплуатациялык документтерде аттракционду коопсуз утилдештирүү боюнча сунуштар аныкталышы керек.

X. Аттракциондордун коопсуздуктун талаптарына шайкештигин 
камсыз кылуу

94. Аттракциондордун ушул техникалык регламенттин талаптарына шайкештиги анын талаптарын түздѳн-түз аткаруу жана аттракциондорго күчү жайылтыла турган Бирликтин (Бажы бирлигинин) күчүнѳ кирген башка техникалык регламентеринин талаптарын аткаруу, же болбосо эл аралык жана регионалдык (мамлекеттер аралык) стандарттардын талаптарын аткаруу менен, ал эми алар жок болсо аларды ыктыярдуу колдонуунун жыйынтыгында ушул техникалык регламенттин талаптарын сактоо камсыз кылынуучу улуттук (мамлекеттик) стандарттарды сактоо менен камсыз кылынат.
95. Аттракциондорду изилдѳѳлѳрдүн (сыноолордун) жана ѳлчѳѳлѳрдүн методдору изилдѳѳлѳрдүн (сыноолордун) жана ѳлчѳѳлѳрдүн эрежелерин жана методдорун, анын ичинде ушул техникалык регламенттин талаптарын колдонуу жана аткаруу жана аттракциондордун шайкештигин баалоону жүзѳгѳ ашыруу үчүн зарыл болгон үлгүлѳрдү тандап алуунун эрежелерин камтыган стандарттардын тизмегине киргизилген стандарттарда аныкталат.

XI. Аттракциондордун шайкештигин баалоо

96. Бирликтин аймагында колдонууга чыгарылган аттракциондор ушул техникалык регламенттин жана аларга күчү жайылтыла турган, күчүнѳ кирген Бирликтин (Бажы бирлигинин) бардык техникалык регламентеринин талаптарына шайкештигин баалоого жатат.
97. Ушул техникалык регламенттин талаптарына шайкештигин баалоо шайкештигин ырастоонун, каттоонун (эсепке алуунун) жана техникалык абалын баалоонун (техникалык күбѳлѳндүрүүнүн) формаларында жүргүзүлѳт.
XII. Шайкештикти ырастоо

98. Аттракциондордун ушул техникалык регламенттин талаптарына шайкештигин ырастоо милдеттүү тастыктамалоонун же шайкештикти декларациялоонун формасында жүзѳгѳ ашырылат.

99. Аттракциондордун ушул техникалык регламенттин талаптарына шайкештигин ырастоо тѳмѳнкүдѳй жүзѳгѳ ашырылат:

а) потенциалдык биомеханикалык тобокелдиктин RB-1 даражасындагы аттракциондорго карата милдеттүү тастыктамалоонун формасында тастыктамалоо боюнча орган тарабынан;
б) потенциалдык биомеханикалык тобокелдиктин RB-2, RB-3 даражаларындагы аттракциондорго карата шайкештикти декларациялоонун формасында ѳздүк далилдердин жана Бажы бирлигинин тастыктамалоо жана сыноо лабораториялары (борборлору) боюнча органдардын Бирдиктүү реестрине киргизилген аккредиттелген сыноо лабораториясынын (борбордун) (мындан ары - сыноо лабораториясы (борбор) катышуусу менен алынган далилдердин негизинде;
100. Шайкештикти декларациялоо жѳнүндѳ же шайкештик тастыктамасы жѳнүндѳ маалымдар, алардын иштѳѳ мѳѳнѳтүн кошуп, аттракциондун формулярында же аттракциондун паспортунда кѳрсѳтүлѳт.

101. Аттракциондордун шайкештигин ырастоо үчүн арыз берүүчү ушул техникалык регламенттин коопсуздук талаптарына шайкештигин ырастоочу документтердин комплектин түзѳт, ал тѳмѳнкүлѳрдѳн турат:

а) коопсуздукту негиздѳѳ;

б) эксплуатациялык документтер;

в) контракт (берүүгѳ келишим) жана товарды коштоочу документация (партия, жеке буюм үчүн);

г) даярдоочунун сапат менеджментинин тутумуна тастыктама;
д) даярдоочу, даярдоочу тарабынан ыйгарым укук берилген жак, сатуучу (бар болсо) жана (же) сыноо лабораториялары (борборлору) тарабынан жүргүзүлгѳн аттракциондорду сыноолордун протоколдору;

е) материалдардын жана комплекттѳѳчү буюмдардын шайкештигин ырастоо жѳнүндѳ документтер (шайкештик тастыктамасы же шайкештик жѳнүндѳ декларация) же аларды сыноонун протоколдору (бар болсо);

ж) аттракциондун курамдык бѳлүктѳрүнүн, компоненттеринин (элементтеринин) аларга күчү жайылтыла турган Бирликтин (Бажы бирлигинин) башка техникалык регламентерине шайкештигин ырастоо жѳнүндѳ документтер;
з) тастыктамалоо боюнча чет ѳлкѳлүк органдардан алынган аттракциондун шайкештигин ырастоо жѳнүндѳ документтер (бар болсо);

и) аттракцион алардын талаптарына ылайык келген ушул техникалык регламенттин 94-пунктунда кѳрсѳтүлгѳн стандарттардын тизмеги (даярдоочу тарабынан алар колдонулганда);
к) аттракциондун ушул техникалык регламенттин коопсуздук талаптарына шайкештигин ырастоочу башка документтер.
XIII. Аттракциондордун шайкештигин декларациялоонун тартиби

102. Аттракциондордун шайкештигин декларациялоо тѳмѳнкү схемалар боюнча жүзѳгѳ ашырылат:

1) 1д схемасы - потенциалдык биомеханикалык тобокелдиктин RB-2, RB-3 даражаларындагы сериялык чыгарылуучу аттракциондор үчүн колдонулат жана арыз берүүчү тарабынан аткарылуучу тѳмѳнкү аракеттерди камтыйт:
ушул техникалык регламенттин 101-пунктунда кѳрсѳтүлгѳн документтердин комплектин түзүү;

ѳндүрүштүк контролду жүзѳгѳ ашыруу;

ѳндүрүү процесси аттракциондор ушул техникалык регламенттин талаптарына шайкештигин камсыз кылышы үчүн бардык зарыл чараларды кабыл алуу;

арыз берүүчүнүн сыноо лабораториясында жана (же) сыноо лабораториясында (борбордо) үлгүлѳрдү сыноону жүргүзүү;

шайкештик жѳнүндѳ декларацияны кабыл алуу жана каттоо;

б) 2д схемасы - потенциалдык биомеханикалык тобокелдиктин RB-2, RB-3 даражаларындагы аттракциондордун партиясы үчүн колдонулат жана арыз берүүчү тарабынан аткарылуучу тѳмѳнкү аракеттерди камтыйт:

ушул техникалык регламенттин 101-пунктунда кѳрсѳтүлгѳн документтердин комплектин түзүү; 
арыз берүүчүнүн сыноо лабораториясында жана (же) сыноо лабораториясында (борбордо) үлгүлѳрдү сыноону жүргүзүү;

в) 5д схемасы - потенциалдык биомеханикалык тобокелдиктин RB-2 даражасындагы сериялык чыгарылуучу аттракциондор үчүн аларды эксплуатациялануучу жерде монтаждоого (чогултууга, орнотууга) чейин сыноолорду толук ѳлчѳмдѳ жүргүзүү мүмкүн болбогондо колдонулат жана арыз берүүчү тарабынан аткарылуучу тѳмѳнкү аракеттерди камтыйт:

ушул техникалык регламенттин 101-пунктунда кѳрсѳтүлгѳн документтердин комплектин түзүү; 
ѳндүрүштүк контролду жүзѳгѳ ашыруу;

ѳндүрүү процесси аттракциондор ушул техникалык регламенттин талаптарына шайкештигин камсыз кылышы үчүн бардык зарыл чараларды кабыл алуу;

тастыктамалоо боюнча органга (сыноо лабораториясына (борборго) аттракциондун тибин тѳмѳнкү ыкмалардын бири менен изилдѳѳнү жүргүзүүгѳ ѳтүнмѳ берет:
келечектеги бардык продукциянын типтүү ѳкүлү катары пландалган ѳндүрүү үчүн  аттракциондун үлгүсүн изилдѳѳ;
аттракциондун техникалык документациясын, үлгүсүн же опурталдуу компоненттерин сыноону анализдѳѳ.

Аттракциондун тибин изилдѳѳнүн жыйынтыктары корутундуда (шайкештик тастыктамасында) жана (же) протоколдо, жол-жоболоштурулат, анда сыноо лабораториясы (борбор) аттракциондун тибинин ушул техникалык регламенттин талаптарына шайкештигине баа берет.

Корутундунун (шайкештик тастыктамасынын) жана (же) протоколдун негизинде арыз берүүчү шайкештик жѳнүндѳ декларацияны кабыл алат жана каттайт;

г) 6д схемасы  - потенциалдык биомеханикалык тобокелдиктин RB-2 даражасындагы сериялык чыгарылуучу аттракциондор үчүн даярдоочуда менеджменттин тастыктамаланган тутуму болгондо колдонулат жана арыз берүүчү тарабынан ушул техникалык регламенттин 101-пунктунда кѳрсѳтүлгѳн, курамында менеджменттин тутумуна тастыктама  (менеджменттин тутумуна тастыктаманын кѳчүрмѳсү) кирген мүчѳ мамлекеттин мыйзамдарына ылайык мүчѳ мамлекеттин аккредитация боюнча органында аккредитацияланган жана юридикалык жак катары катталган менеджменттин тутумун тастыктамалоо боюнча орган тарабынан берилген документтердин комплектин түзүүсүн камтыйт.

103. Даярдоочу ѳндүрүштүк контролду жүзѳгѳ ашырат жана ѳндүрүү процесси аттракциондор ушул техникалык регламенттин талаптарына шайкештигин камсыз кылышы үчүн бардык зарыл чараларды кабыл алат, сыноо лабораториясында (борбордо) үлгүлѳрдү сыноону жүргүзѳт, шайкештик жѳнүндѳ декларацияны кабыл алат жана каттайт.

104. 1д, 5д жана 6д схемалары боюнча шайкештикти декларациялоодо мүчѳ мамлекеттин аймагында анын мыйзамдарына ылайык жеке ишкер катарында катталган даярдоочу же болбосо даярдоочу тарабынан ыйгарым укук берилген жак болуп саналган юридикалык жак же жеке жак арыз берүүчү боло алат.

105. 2д схемасы боюнча шайкештикти декларациялоодо мүчѳ мамлекеттин аймагында анын мыйзамдарына ылайык жеке ишкер катарында катталган даярдоочу же сатуучу же болбосо даярдоочу тарабынан ыйгарым укук берилген жак болуп саналган юридикалык жак же жеке жак арыз берүүчү боло алат.

106. Шайкештик жѳнүндѳ декларация Евразиялык экономикалык комиссиянын Коллегиясынын чечими менен бекитилген бирдиктүү форма боюнча жол-жоболоштурулат. Шайкештик жѳнүндѳ декларацияда декларацияланып жаткан аттракциондор тиешелүү болгон потенциалдык биомеханикалык тобокелдиктин даражасы кѳрсѳтүлѳт.

107. Шайкештик жѳнүндѳ декларация Евразия экономикалык комиссиясы бекиткен тартипте каттоого жатат. Шайкештик жѳнүндѳ декларация ал шайкештик жѳнүндѳ берилген тастыктамалардын жана шайкештик жѳнүндѳ катталган декларациялардын Бирдиктүү реестринде катталган күндѳн тартып күчүнѳ кирет. Шайкештик жѳнүндѳ декларациянын иштѳѳ мѳѳнѳтү аттракциондун белгиленген иштѳѳ мѳѳнѳтүнѳ жана белгиленген ресурсуна дал келет.
108. Арыз берүүчү шайкештик жѳнүндѳ декларацияны жана ушул техникалык регламенттин 101-пунктунда кѳрсѳтүлгѳн документтердин комплектин шайкештик жѳнүндѳ декларациянын иштѳѳ мѳѳнѳтү аяктаган күндѳн тартып он жылдын ичинде сакташы керек.
109. Ушул техникалык регламенттин 101-пунктунда кѳрсѳтүлгѳн документтердин комплекти мамлекеттик контролдун (кѳзѳмѳлдүн) органына талап кылганда берилет.

XIV. Аттракциондорду тастыктамалоо жүргүзүүнүн тартиби

110. Потенциалдык биомеханикалык тобокелдиктин RB-1 даражасындагы аттракциондорду тастыктамалоо тѳмѳнкү схемалар боюнча жүзѳгѳ ашырылат:
а) 1с схемасы - сериялык чыгарылуучу аттракциондор үчүн колдонулат жана тѳмѳнкү аракеттерди камтыйт:

арыз берүүчү ушул техникалык регламенттин 101-пунктунда кѳрсѳтүлгѳн документтердин комплектин түзѳт жана тастыктамалоо боюнча органга тастыктамалоого ѳтүнмѳ берет;

тастыктамалоо боюнча орган берилген документтердин анализин жана билдирилген продукцияны идентификациялоону, анын ичинде потенциалдык биомеханикалык тобокелдиктин даражасы боюнча жүргүзѳт, сыноо лабораториясында (борбордо) сыноо жүргүзүү үчүн арыз берүүчүдѳн үлгүлѳрдү алууну жүргүзѳт, сыноолордун программасын аныктайт;
сыноо лабораториясы (борбор) аттракциондордун үлгүлѳрүн сыноону жүргүзѳт;
тастыктамалоо боюнча орган даярдоочудагы  ѳндүрүштүн абалын жана ѳткѳрүлгѳн аттракциондордун үлгүлѳрүн сыноолорунун жыйынтыктарын анализдѳѳнү жүргүзѳт жана оң жыйынтыктарында арыз берүүчүгѳ шайкештик тастыктамасын берет;

тастыктамалоо боюнча орган сыноо лабораториясында (борбордо) аттракциондордун үлгүлѳрүн сыноо жана (же) ѳндүрүштүн абалын анализдѳѳ жолу менен тастыктамаланган  аттракциондорду инспекциялык контролдоону жүргүзѳт;
б) 2с схемасы сериялык чыгарылуучу аттракциондор үчүн даярдоочуда менеджменттин тастыктамаланган  тутуму болгондо колдонулуп, тѳмѳнкү аракеттерди камтыйт:

арыз берүүчү ушул техникалык регламенттин 101-пунктунда кѳрсѳтүлгѳн документтердин курамына менеджменттин тутумуна тастыктама  (менеджменттин тутумуна тастыктаманын кѳчүрмѳсү) кирген менеджменттин тутумун тастыктамалоо боюнча орган тарабынан берилген документтердин комплектин түзѳт жана тастыктамалоо боюнча органга тастыктамалоого ѳтүнмѳ берет;

тастыктамалоо боюнча орган берилген документтердин анализин жана билдирилген продукцияны идентификациялоону, анын ичинде потенциалдык биомеханикалык тобокелдиктин даражасы боюнча жүргүзѳт, сыноо лабораториясында (борбордо) сыноо жүргүзүү үчүн арыз берүүчүдѳн үлгүлѳрдү алууну жүргүзѳт, сыноолордун программасын аныктайт;

сыноо лабораториясы (борбор) аттракциондордун үлгүлѳрүн сыноону жүргүзѳт;

тастыктамалоо боюнча орган даярдоочу тарабынан берилген документтердин комплектин жана аттракциондорду сыноонун жыйынтыктарын  анализдѳѳнү жүргүзѳт жана оң жыйынтыктарында арыз берүүчүгѳ шайкештик тастыктамасын берет;

тастыктамалоо боюнча орган сыноо лабораториясында (борбордо) аттракциондордун үлгүлѳрүн сыноо жана даярдоочунун менеджментинин тастыктамаланган тутумун менеджменттин тутумун тастыктамалоо боюнча орган тарабынан инспекциялык контролдоонун жыйынтыктарын анализдѳѳ жолу менен тастыктамаланган аттракциондорду инспекциялык контролдоону жүргүзѳт;

в) 3с схемасы аттракциондордун партиясы (жеке буюм) үчүн колдонулат жана тѳмѳнкү аракеттерди камтыйт:
арыз берүүчү ушул техникалык регламенттин 101-пунктунда кѳрсѳтүлгѳн документтердин комплектин түзѳт жана тастыктамалоо боюнча органга тастыктамалоого ѳтүнмѳ берет;

тастыктамалоо боюнча орган берилген документтердин анализин жана билдирилген продукцияны идентификациялоону, анын ичинде потенциалдык биомеханикалык тобокелдиктин даражасы боюнча жүргүзѳт, сыноо лабораториясында (борбордо) сыноо жүргүзүү үчүн арыз берүүчүдѳн үлгүлѳрдү алууну жүргүзѳт, сыноолордун программасын аныктайт;
сыноо лабораториясы (борбор) аттракциондордун үлгүлѳрүн сыноону жүргүзѳт. Эгер аттракцион монтаждалуучу (чогултулуучу, орнотулуучу) жерге толугу менен эмес, ѳзүнчѳ бѳлүктѳр менен ташылып келинсе, сыноолор ал монтаждалгандан (чогултулгандан, орнотулгандан) жана экслуатациялануучу жерде жѳндѳѳдѳн кийин жүргүзүлѳт;

тастыктамалоо боюнча орган аттракциондорду сыноонун жыйынтыктарын анализдѳѳнү жүргүзѳт жана оң жыйынтыктарында арыз берүүчүгѳ шайкештик тастыктамасын берет;

г) 9с схемасы – чет ѳлкѳлүк даярдоочу тарабынан берилген чектелген кѳлѳмдѳгү аттракциондордун партиясы үчүн колдонулат жана тѳмѳнкү аракеттерди камтыйт:

арыз берүүчү ушул техникалык регламенттин 101-пунктунда кѳрсѳтүлгѳн документтердин комплектин түзѳт жана тастыктамалоо боюнча органга тастыктамалоого ѳтүнмѳ берет. Мында ушул техникалык регламенттин 101-пунктунда кѳрсѳтүлгѳн документтерди берүү милдеттүү болот.
тастыктамалоо боюнча орган арыз берүүчү тарабынан берилген документтердин комплектин анализин жана билдирилген аттракциондорду идентификациялоону, анын ичинде потенциалдык биомеханикалык тобокелдиктин даражасы боюнча жүргүзѳт, оң жыйынтыктарында арыз берүүчүгѳ шайкештик тастыктамасын берет.

111. 1с, 2с жана 9с схемалары боюнча шайкештикти декларациялоодо мүчѳ мамлекеттин аймагында анын мыйзамдарына ылайык жеке ишкер катарында катталган даярдоочу же болбосо даярдоочу тарабынан ыйгарым укук берилген жак болуп саналган юридикалык жак же жеке жак арыз берүүчү боло алат.

112. 3с схемасы боюнча шайкештикти декларациялоодо мүчѳ мамлекеттин аймагында анын мыйзамдарына ылайык жеке ишкер катарында катталган даярдоочу же сатуучу же болбосо даярдоочу тарабынан ыйгарым укук берилген жак болуп саналган юридикалык жак же жеке жак арыз берүүчү боло алат.
113. Тастыктамалоонун схемасын тандоону ушул техникалык регламенттин жоболорун эске алуу менен арыз берүүчү жүзѳгѳ ашырат.
114. Арыз берүүчү Бажы бирлигинин тастыктамалоо жана сыноо лабораториялары (борборлору) боюнча органдарынын Бирдиктүү реестрине киргизилген, аккредитациялоонун тиешелүү жааты бар тастыктамалоо боюнча кандай гана болбосун органга тастыктамалоого ѳтүнмѳ берет. Тастыктамалоону жүргүзүүгѳ ѳтүнмѳ арыз берүүчү тарабынан жол-жоболоштурулат жана тѳмѳнкүлѳрдү камтышы керек:

а) арыз берүүчүнүн аталышы жана жайгашкан жери;
б) даярдоочунун аталышы жана жайгашкан жери;

в) аттракцион (анын курамы) жѳнүндѳ маалымдар жана эксплуатациялык документтерде кѳрсѳтүлгѳн анын идентификациялоочу белгилери (аттракциондун аталышы тиби жана түрү), техникалык мүнѳздѳмѳлѳрү, Евразия экономикалык бирлигинин тышкы экономикалык ишмердигинин бирдиктүү Товардык номенклатурасынын коду, ага карата аттракцион даярдалып жаткан документ, чыгуунун формасы (сериялык ѳндүрүш же партиясы) келишимдин (контракттын) реквизиттери;
г) колдонулуучу стандарттардын тизмеги (бар болсо);

д) тастыктамалоонун схемасы;

е) арыз берүүчүнүн тастыктамалоонун эрежелерин жана шарттарын аткаруу жѳнүндѳ милдеттенмелери.

115. Тастыктамалоо боюнча орган ѳтүнмѳнү жана ушул техникалык регламенттин 101-пунктунда кѳрсѳтүлгѳн ѳтүнмѳ менен бирге келген документтердин комплектин карайт жана тастыктамалоону жүргүзүүнүн мүмкүндүгү жѳнүндѳ чечим кабыл алат.
116. Тастыктамалоо боюнча орган иштерди тастыктамалоонун схемасына ылайык жүргүзѳт, чечимди даярдайт жана оң жыйынтыктарында арыз берүүчүгѳ шайкештик тастыктамасын берет.

117. Тастыктамалоонун терс жыйынтыктарында тастыктамалоо боюнча орган шайкештик тастыктамасын берүүдѳн баш тартуу жѳнүндѳ жүйѳѳлүү чечимди арыз берүүчүгѳ жиберет.

118. Сыноо протоколу берилүүчү тастыктамалоо боюнча орган тарабынан аныкталган сыноолордун программасына ылайык тастыктамалоо боюнча органдын тапшыруусу менен сыноо лабораториясы (борбор) тарабынан партиядагы же жеке буюмдагы аттракциондун үлгүсүн (үлгүлѳрүн) сыноо жүргүзүлѳт. 
119. Ѳндүрүштүн абалын анализдѳѳ тастыктамалоо боюнча орган тарабынан даярдоочуда (эгер тастыктамалоонун схемасы тарабынан каралса) ѳткѳрүлѳт. Анализдин жыйынтыктары акт менен жол-жоболоштурулат.

120. Тастыктамалоонун схемасы тарабынан каралган текшерүүлѳрдүн оң жыйынтыктарында тастыктамалоо боюнча орган шайкештик тастыктамасын жол-жоболоштурат жана арыз берүүчүгѳ берет.

121. Шайкештик тастыктамасы Евразиялык экономикалык комиссиянын Коллегиясынын чечими менен бекитилүүчү бирдиктүү форма боюнча жол-жоболоштурулат. Шайкештик тастыктамасы ага сертификацияланып жаткан аттракциондор тиешелүү болгон потенциалдык биомеханикалык тобокелдиктин даражасы жѳнүндѳ маалымдарды камтышы керек.
122. Берилген шайкештик тастыктамасы жѳнүндѳ маалымдарды тастыктамалоо боюнча орган берилген шайкештик тастыктамаларын жана шайкештик жѳнүндѳ катталган декларациялардын Бирдиктүү реестрине киргизет.

123. Шайкештик тастыктамасынын иштѳѳ мѳѳнѳтү сериялык ѳндүрүштѳ чыгарылуучу аттракциондор үчүн аныкталат жана 5 жылдан кѳп эмес убакытты түзѳт, аттракциондордун партиясы үчүн мѳѳнѳт аныкталбайт.

124. Тастыктамаланган продукцияга инспекциялык контроль шайкештик тастыктамасын берген тастыктамалоо боюнча орган тарабынан тастыктамалоонун тандалган схемасында каралган учурларда шайкештик тастыктамасынын иштѳѳ мѳѳнѳтүнүн ичинде жылына 1 жолудон кем эмес жүргүзүлѳт. Инспекциялык контролдун жыйынтыктары боюнча тастыктамалоо боюнча орган:
а) анда аныкталган иштѳѳ мѳѳнѳтүнүн алкагында шайкештик тастыктамасынын колдонулушун ырастайт;

б) шайкештик тастыктамасынын колдонулушун тиешелүү чечим кабыл алынган күндѳн тартып  2 айдан кѳп эмес мѳѳнѳткѳ токтотуп турат;

в) шайкештик тастыктамасынын колдонулушун токтотот.

125. Эгер аныкталган шайкештик эместиктер тууралоочу иш-чараларды аткаруу жолу менен четтетилсе жана четтетилүүнүн жыйынтыктары текшерилсе, тастыктамалоо боюнча орган шайкештик тастыктамасынын колдонулушун токтотуу жѳнүндѳ чечим кабыл алат. Тууралоочу иш-чаралар аткарылгандан кийин жана аныкталган шайкештик эместиктер четтетилгенден кийин тастыктамалоо боюнча орган шайкештик тастыктамасынын колдонулушун жаңылоо жѳнүндѳ чечим кабыл алат. Эгер аныкталган шайкештик эместиктерди четтетүүнү текшерүүнүн жыйынтыктары боюнча тастыктамаланган продукциянын ушул техникалык регламенттин талаптарына толук шайкештиги жѳнүндѳ корутунду жасоого болбосо, тастыктамалоо боюнча орган шайкештик тастыктамасынын колдонулушун токтотуу жѳнүндѳ чечим кабыл алат.
126. Эгер инспекциялык контролду жүргүзүүдѳ аныкталган ушул техникалык регламенттин талаптарына шайкештик эместиктиктерди  тастыктамалоо боюнча орган менен макулдашылган коррекциялоочу иш-чараларды жүргүзүү жолу менен четтетүүгѳ болбосо шайкештик тастыктамасынын колдонулушун токтотуу жѳнүндѳ чечим кабыл алынат.

127. Ушул техникалык регламенттин 101-пунктунда кѳрсѳтүлгѳн документтердин комплекти, сыноо лабораторияларындагы (борбордо) сыноолордун протоколдору, шайкештик тастыктамасы арыз берүүчүдѳ жана тастыктамалоо боюнча органда тѳмѳнкү мѳѳнѳттүн ичинде сакталышы керек:
а) сериялык чыгарылуучу аттракциондор үчүн - шайкештик тастыктамасын колдонуу токтотулган күндѳн тартып 10 жылдан кем эмес;

б) аттракциондордун партиясы үчүн – партиядагы акыркы буюм сатылган күндѳн тартып 10 жылдан кем эмес.

128. Ушул техникалык регламенттин 127-пунктунда кѳрсѳтүлгѳн документтер мамлекеттик контролдун (кѳзѳмѳлдүн) органына алар талап кылганда берилиши керек.

XV. Аттракционду каттоо (эсепке алуу), техникалык абалын баалоо (техникалык күбѳлѳндүрүү)

129. Эксплуатацияга киргизердин алдында аттракционду каттоо (эсепке алуу) мүчѳ мамлекеттердин мыйзамдарында аныкталган тартипте жүзѳгѳ ашырылат.

130. Белгиленген иштѳѳ мѳѳнѳтүнүн (белгиленген ресурстун) ичинде техникалык абалын баалоо (техникалык күбѳлѳндүрүү) формасында 12 айда бир жолудан аз эмес мүчѳ мамлекеттердин мыйзамдарында аныкталган тартипте аккредиттелген (ыйгарым укук берилген) уюм тарабынан аттракциондун шайкештигин баалоо жүзѳгѳ ашырылат. 
131. Аттракционду экинчи ишке киргизүүдѳ, анын ичинде модификациялоодон (капиталдык ремонттон), авариянын себебинен эксплуатациялоону токтотуп туруудан, аттракциондун белгиленген иштѳѳ мѳѳнѳтү бүткѳн себеп боюнча эксплуатациялоону токтотуп туруудан кийин, ушул техникалык регламенттин талаптарына ылайык аны контролдук текшерүү жүргүзүлүшү керек.
XVI. Бирликтин рыногунда продукциянын колдонулушунун бирдиктүү белгиси менен аттракциондорду маркалоо

132. Ушул техникалык регламенттин талаптарына жана аларга күчү жайылтыла турган Бирликтин (Бажы бирлигинин) бардык техникалык регламентеринин талаптарына шайкеш келген жана ушул техникалык регламенттин талаптарына жана аларга күчү жайылтыла турган, күчүнѳ кирген Бирликтин (Бажы бирлигинин) бардык техникалык регламентеринин талаптарына шайкештигин ырастоо жол-жобосун ѳткѳн аттракциондор Бирликтин рыногунда продукциянын колдонулушунун бирдиктүү белгиси менен маркаланышат.
133. Бирликтин рыногунда продукциянын колдонулушунун бирдиктүү белгиси менен маркалоо аттракциондор Бирликтин рыногунда колдонууга чыгардын алдында жүзѳгѳ ашырылат.
134. Бирликтин рыногунда продукциянын колдонулушунун бирдиктүү белгиси аттракциондун бардык иштѳѳ мѳѳнѳтүнүн ичинде так жана ачык сүрѳттѳлүшүн камсыз кылуучу кандай гана болбосун ыкма менен түшүрүлѳт.

135. Бирликтин рыногунда продукциянын колдонулушунун бирдиктүү белгиси буюмдун ѳзүнѳ жана эксплуатациялык документтерге түшүрүлѳт.
XVII. Ушул техникалык регламенттин талаптарын сактоого мамлекеттик контроль (кѳзѳмѳл)

136. Аттракциондорго карата ушул техникалык регламенттин талаптарын сактоого мамлекеттик контроль (кѳзѳмѳл) мүчѳ мамлекеттердин мыйзамдарында аныкталган тартипте жүргүзүлѳт.

Евразия экономикалык бирлигинин
“Аттракциондордун коопсуздугу жѳнүндѳ” техникалык регламентине
(ЕАЭБ ТР 038/2016)

Аттракциондордун түрлѳрү жана типтеринин 

ТИЗМЕГИ

	Аттракциондордун түрү

	Аттракциондордун тиби

	1.Механизацияланган алга умтулган кыймылдагы (анын ичинде сууну колдонуу менен);

эркин түшүүнүн мунаралары

кайыктардагы же салдардагы сыйгалануучу суу тоолору 

катапульталар

рельстердеги парктык поезддер

монорельстик жана аркандык парк жолдору

	2.Механизацияланган айландыруучу кыймылдагы

	кароо дѳңгѳлѳгү
селкинчектер

каруселдер



	3. Механизацияланган татаал кыймылдагы
	алга умтулган- айландыруучу кыймылдагы 
кинотеатрлардын механизацияланган креслолору

симуляторлор

ѳндүрүш роботторунун негизиндеги аттракциондор



	4. Автодромдор жана картингдер
	бири-бирин сүзүүчү автомобилдер
парктык автомобилдер же сейилдѳѳчү картингдер (анын ичинде эстакадаларда)

мини-автомобилдер менен ылдам жолдор



	5. Үйлѳтүлгѳн
	үйлѳтүлгѳн батуттар
тоочолор

лабиринттер



	6. Механизацияланбаган суу аттракциону
	суудан түшүүлѳр түз жана вираждар менен
трамплиндер

сүзүп жүрүүчү платформалар

жарымы  сууга чѳктүрүлгѳн

келүүчүлѳргѳ суу тѳгүү менен



	7. Механизацияланбаган аттракцион
	тоочолор
селкинчектер

каруселдер

“тарзанкалар”

батуттар

	Аттракциондордун түрү

	Аттракциондордун тиби

	8. Балдар үчүн
	тоочолор, түшүүлѳр
селкинчектер

каруселдер

электромобилдер же педалдык автомобилдер


№ 2 ТИРКЕМЕ

Евразия экономикалык бирлигинин
“Аттракциондордун коопсуздугу жѳнүндѳ” техникалык регламентине
(ЕАЭБ ТР 038/2016)

Аттракциондордун жүргүнчүлѳрүнѳ биомеханикалык таасирлердин, потенциалдык биомеханикалык тобокелчиликтин даражаларынын түрлѳрү жана жүргүнчүлѳрдүн креслолорунун кыйшаюсунун түрлѳрүнүн 

ТИЗМЕГИ

	биомеханикалык таасирдин түрү
	белгилениши
	потенциалдык биомеханикалык тобокелчиликтин даражасы

	
	
	RB-1
	RB-2
	RB-3

	
	
	биомеханикалык таасирдин чоңдугу

	
	
	бийик
	орто
	тѳмѳн

	Кѳтѳрүлүү же бийиктиктен түшүү⃰
	Н (м)
	Н>8

	2<Н>8
	0,4<Н>2

	Ылдамдык менен орун которуу
	V (м/с)
	V>20
	10<V>20
	3<V>10

	Креслодо кѳтѳрүлүү же түшүү кыйшаю менен:
алдыга (1-сүрѳт)

артка (2-сүрѳт)
	Н (м)
а (º)

РС)
	Н>3
135<а<180

135<р<180


	2<Н>3
45<а<135

105<р<135


	0,4<Н>2
10<а<45

95<(3<105




⃰Потенциалдык биомеханикалык тобокелчиликтин даражасы адамдардын бийиктиктен кулап түшүүдѳ жаракат алуу кесепеттери жѳнүндѳ маалыматтар менен негизделген.

Эскертүү. Аттракциондун потенциалдык биомеханикалык тобокелчилигинин даражасын аныктоодо максималдык маанидеги кѳрсѳткүчтѳр тандалып алынат

II. Жүргүнчүлѳрдүн креслолорунун кыйшаюсунун түрлѳрү
Жүргүнчүлѳрдүн креслолорунун кыйшаюусунун түрлѳрү 1-сүрѳттѳ кѳрсѳтүлгѳн.

Евразия экономикалык бирлигинин
“Аттракциондордун коопсуздугу жѳнүндѳ” техникалык регламентине
(ЕАЭБ ТР 038/2016)

1-сүрѳт. Жүргүнчүлѳрдүн  креслолорунун алдыга кыйшаюусу 
Жүргүнчүлѳрдүн креслолорунун артка кыйшаюусу 2-сүрѳттѳ кѳрсѳтүлгѳн 

2-сүрѳт. Жүргүнчүлѳрдүн  креслолорунун артка кыйшаюусу 
Жүргүнчүлѳрдүн креслолорунун капшытка кыйшаюусу 3-сүрѳттѳ кѳрсѳтүлгѳн 

3-сүрѳт. Жүргүнчүлѳрдүн  креслолорунун капшытка кыйшаюусу 
№ 3 ТИРКЕМЕ

Балдарга арналган аттракциондордун коопсуздугунун

ТАЛАПТАРЫ

1. Балдарга арналган аттракциондорду долбоорлоо жана даярдоо түрдүү жаш группаларындагы балдар үчүн мүнѳздүү болгон физиологиялык, психологиялык, антрометрикалык факторлор менен байланышкан кошумча тобокелдиктерди, ошондой эле тѳмѳнкү талаптарды эске алуу менен жүзѳгѳ ашырылат:

а) түрдүү жаш группаларындагы балдар үчүн арналган аттракциондорду эксплуатациялоонун ѳзгѳчѳлүктѳрүн эсепке алуу;

б) жабдуунун бардык орун которуучу түйүндѳрүн, ошондой эле кыймылсыз элементтердин (балдар контактка барышы мүмкүн болгон деталдардын) жаракат алуудан сактоочу материалдардан же жабуулардан даярдалышынын зарылдыгы;

в) балдардын колдорунун, буттарынын, башынын, манжаларынын түрдүү кѳңдѳйлѳрдѳ, тешиктерде, жылчыктарда тыгылып калышына жол берилбестик;

г) аттракционду эксплуатациялоо боюнча колдонмодо эскертилген балдардын сыйгалануусу, термелүүсү, секирүүсү болуп жаткан жерлерде жабдуунун деталдарында (деталдарынын ортосунда)  бѳтѳн предметтер түшүп кетиши мүмкүн болгон кѳңдѳйлѳр, тешиктер, жылчыктар болушуна (пайда болушуна) жол берилбестик;

д) эркин түшүүнүн коопсуз бийиктигин камсыз кылуу;

е) аттракциондун кыймылдуу жана кыймылсыз элементтеринин ортосунда коопсуз аралыкты камсыз кылуу;

ж) жабдуунун үстүндѳ суунун чогулуп калышына жол берилбестик жана эркин агып кетүүнү жана кургоону камсыз кылуу;

з) бекитүүчү бирикмелердин чыгып турган учтарын коргоону камсыз кылуу;

и) чыгып турган бѳлүктѳргѳ кийими менен илинип калуу мүмкүнчүлүгүн жокко чыгаруу;

к) аттракциондун жыгач элементтерин «туруктуу» жана «орто туруктуу» класстагы жыгачтардан даярдоо, үстүңкү бетинде иштеп чыгуунун дефекттери болушуна жол берилбестик;

л) аспапты колдонуусуз чыгаруу мүмкүнчүлүгүн жокко чыгаруу үчүн жабдуунун элементтерин бекитүү камсыз кылынышы керек;

м) белгиленген нормаларга ылайык балдар кармаш үчүн жабдуунун элементеринин жазылыгын камсыз кылуу;

н) аттракциондорду керек жерлеринде балдардын жаш группаларын эске алуу менен перилалар жана тосмолор (кайсы жерде зарыл болсо) камсыз кылуу зарылчылыгы. Мында перилалардын жана тосмолордун конструкциясы балдар аларга туруп же отуруп ала тургандай эмес, балдар аларга жѳрмѳлѳп чыгып же аларга жайгашып алгандай элементтер болбошу керек.

1. Балдарга арналган аттракциондордун материалдары үчүн тѳмѳнкүлѳр талаптар кылынат:

а) колдонулуучу материалдар баланын ден соолугуна жана айлана чѳйрѳгѳ зыяндуу таасир тийгизбеши, ѳтѳ жогору же ѳтѳ тѳмѳн температуралуу климатикалык зоналарда баланын териси менен контактташканда термикалык күйүктү алып келбеш керек;

б) балдарган арналган аттракциондор үчүн тѳмѳнкү материалдарды колдонууга жол берилбейт:

полимердик оңой күйүүчү материалдар;

токсиндүү уулуу ѳтѳ коркунучтуу күйүү продукттары;

касиеттери аз изилденген жаңы материалдар;

в) түрдүү матрицалык негиздеги полимердик материалдар, композициялык материалдар ультра кызгылт кѳк нурлануунун таасирине туруктуу болуш керек;

г) түрдүү матрицалык негиздеги полимердик материалдар, композициялык материалдар эксплуатациялоо процессинде морт болуп калса, даярдоочу аларды коопсуз эксплуатациялоо убактысынын мезгилин кѳрсѳтүшү керек;

д) полимердик жана композициялык материалдардын катмарынын эскирүүгѳ туруктуулугу жана катуулугу бардык белгиленген иштѳѳ мѳѳнѳтүндѳ балдардын коопсуздугун камсыз кылышы керек;

е) сыйрылуучу жана түлѳѳчү кычкылдарды пайда кылуучу металл материалдар токсиндүү эмес жабуулар менен корголушу керек;

ж) фанера атмосфералык таасирлерге туруктуу болушу керек.

2. Балдарга арналган аттракциондорду чогултуу жана орнотууга тѳмѳнкү талаптар коюлат:

аттракциондорду чогултуу жана орнотуу долбоорлоо-конструктордук документацияга ылайык, чогултуу, орнотуу, ишке киргизүү, жѳнгѳ салуу жана сынап кѳрүү боюнча колдонмолорго ылайык аткарылат;

аттракциондор негизге бекем бириктирилиши керек же алардын алып жүрүүчү конструкцияларынын коңторулуп кетүү мүмкүнчүлүгүнѳ жол берилбеши керек.

Балдардын коопсуздугун камсыз кылбаган аттракцион менен колдонгонго тыюу салынат (эгер аттракционду коопсуз орнотуу бүтѳ элек болсо, соккуну сиңдирүүчү жабуу аткарылган эмес же техникалык тейлѳѳ коопсуздукту камсыз кыла албаса).

3. Балдарга арналган аттракциондорду эксплуатациялоодо эксплуатант тѳмѳнкүлѳргѳ милдеттүү:

а) керектүү маалымат бар маалымат табличкаларын же стенддерин орнотуу;

б) аттракциондордун коопсуздугун жана иштешин камсыз кылуучу иш-чаралардын комплексин жүргүзүү;

в) жабдуу иштен чыкса жана балдардын ден соолугуна  зыян келтире турган болсо, аны эксплуатациялоо мүмкүнчүлүгү жоюлат,  анын ичинде мектепке чейинки балдарга (2жаштан 6 жашка чейин) арналган аттракциондордо лазердик буюмдардын бардык типтерин пайдаланууга, ал эми мектеп жашындагы балдар (7 жаштан баштап) үчүн чыгуучу коллиминдешкен нурлануусу кѳздү жана терини шоолаландырууда кооптуулукту жараткан 1-класстан жогору кооптуулуктагы лазердик буюмдарды пайдаланууга  үчүн  жол бербѳѳ;

г) аттракциондорду монтаждоо (чогултуу, орнотуу) зонасында жаракат алуунун себеби боло турган тоскоолдуктардын жоктугун камсыз кылуу;

д) коопсуздук зонасында тоскоолдуктардын (конструкциялардын элементтеринин, дарактардын бутактарынын, скамейкалардын, кулактандыруулардын тирѳѳчтѳрүнүн) жоктугун камсыз кылуу. Коопсуздук зонасында баланын жана аттракциондордун кыймылдуу элементтеринин мүмкүн болгон орун алмаштырууларын эске алуу керек;

е) аттракциондон кулаганда балдардын жаракат алуусуна жол бербѳѳ үчүн жерге конуу зонасын жумшартуучу, серпилгич же амортизациялоочу жабуу менен менен жабдуу;

ж) жерге конуу зонасында тоскоолдуктар жок болушун камсыз кылуу.

№ 4 ТИРКЕМЕ

Евразия экономикалык бирлигинин
“Аттракциондордун коопсуздугу жѳнүндѳ” техникалык регламентине
(ЕАЭБ ТР 038/2016)

Механизацияланбаган суу аттракциондоруна коопсуздуктун
ТАЛАПТАРЫ

1. Механизацияланбаган эмес суу аттракциондорун долбоорлоо жана даярдоодо аттракциондордо сууну пайдаланууга байланыштуу тѳмѳнкү кошумча тобокелдиктер эске алынат:

а) суу чѳйрѳсүнүн ѳзгѳчѳлүктѳрү, келүүчүлѳрдүн тайгалак кыртышта кулоо тобокелчиликтери, суунун топтолушунуна жол бербѳѳ (эгер бул оюн-зоок эффекттерин түзүү үчүн каралбаса), чѳгүп кетүү тобокелчилиги, ным чѳйрѳдѳ электр тогунун уруп кетиш тобокелчилиги, бийиктиктен суунун үстүнѳ кулаганда кокустатып алуу тобокелчилиги;

б) аттракциондордун курч кырларынан, чыгып турган жерлеринен, тегиз эместиктеринен механикалык жаракат алууга жол бербѳѳ;

в) колдордун, буттардын, баштын, манжалардын кѳңдѳйлѳрдѳ, тешиктерде, жылчыктарда тыгылып калышына жол бербѳѳ;

г) 0,4 метр ден бийик корулбаган жерлерден, кыйшайган жерлерден, жетишсиз бекитилген таяныч жерлерден кулоонун тобокелчилиги (эгер бул оюн-зоок эффекттерин түзүү үчүн каралбаса);

д) ѳткѳѳлдѳрдүн жетиштүү жазылыгы, тез жардам кѳрсѳтүү үчүн жетүү мүмкүнчүлүгү;

е) кармоо каражаттарынын (перилалардын, кармагычтардын жана аттракциондордун конструцияларынын окшош элементтеринин) жетиштүүлүгү жана ыңгайлуулугу. Мында алардын конструкциясы алардан түшүүгѳ же кулоо коркунучу менен аларды толук багындырууга жол бербеши керек. 

ж) аттракциондордун үнүн денелери менен тийишип туруучу жылмакай сыркы беттерди, жүргүнчүлѳр алардан сыйгаланып жатканда денеге залал келтирүүгө жѳндѳмдүү сырткы беттердин кыйшаюлары менен биригүүлѳрдүн жоктугун камсыз кылуу;

з) теринин жабырланышынын, анын ичинде сүрүлүүдѳ күйүктүн алдын алуу үчүн сырткы беттердин жетиштүү сууланышын же суу агымын камсыз кылуу зарылчылыгы;

и) аттракциондордун коопсуз формасын эсепке алуу зарылчылыгы, айрыкча жүргүнчүлѳр алардан чоң ылдамдык менен сыйгаланышы үчүн сырткы беттин жүргүнчүлѳргѳ таасир берүүчү, жол берилген ылдамдатууларды камсыз кылуучу, ошондой эле сыйгалануунун сырткы бетине башы менен тийүү тобокелчиликтери жок болгон формасын камсыз кылуу;

к) ылдый түшкѳндѳн кийин келүүчүлѳрдү ѳз алдынча же персоналдын жардамы менен тез эвакуациялоо үчүн тормоздоо үчүн жердин жетиштүүлүгү жана ыңгайлуулугу;

л) Аттракциондун элементтеринде келүүчүлѳрдүн атракциондун конструкциясында жана эксплуатациялоо боюнча колдонмода каралгандан  кѳп санынын болбошуна жол бербѳѳ (анын ичинде уюштуруу жана техникалык чараларды колдонуу менен).

1. Механизацияланбаган суу аттракциондоруна эксплуатациялык документ ушул Талаптардын 1-пунктуна, ошондой эле Евразия экономикалык бирлигинин “Аттракциондордун коопсуздугу жѳнүндѳ” техникалык регламентинде (ЕАЭБ ТР 038/2016) каралган талаптарды эске алуу менен иштелип чыгат.

2. Механизацияланбаган суу аттракциондор жана оюн-зоок түзүлүштѳрү үчүн пайдаланылуучу материалдар металл, жыгач, металл эмес конструкциялардын жана бекитүүчү буюмдардын тез коррозия болуу ѳзгѳчѳлүгүн эске алыш керек. Коопсуздуктун кѳз карашында эң манилүү бириктирүүчү элементтерди дайым контролдоону камсыз кылуу үчүн чараларды кѳрүү керек.
3. Механизацияланбаган суу аттракциондордун сыйгалануу үчүн сырткы беттери жана таяныч жерлери алардын катмарга бѳлүнүүсүнѳ же деформациясына жол бербѳѳчү материалдардан даярдалат.

4. Механизацияланбаган суу аттракциондордун колдонулган материалдары жана жабуулары экологиялык талаптарга ылайык келиши керек. Адамдардын териси менен түз контакт кылуучу материалдар жана жабуулар коопсуздуктун гигиеналык талаптарына ылайык келиши керек.

5. Механизацияланбаган суу аттракциондордун жана (же) аквапарктардын керектүү жерлеринде маалымат тактачалар, кѳрсѳткүчтѳр, ошондой эле келүүчүлѳр үчүн аттракциондорду коопсуз колдонуунун эрежелери жайгаштырылышы керек.

“Аттракциондордун коопсуздугу жѳнүндѳ” техникалык регламентине
(ЕАЭБ ТР 038/2016)

Аттракциондун формулярынын мазмуну

1. Даярдоочунун аталышы

2. Аттракциондун аталышы

3. Аттракциондун заводдук номери, анын чыгарылган күнү

4. Потенциалдык биомеханикалык тобокелчиликтин деңгээли
5. Аттракциондун техникалык мүнѳздѳмѳсү

6. Кабыл алуу жѳнүндѳ күбѳлүк

7. Аттракциондун Евразия экономикалык бирлигинин “Аттракциондордун коопсуздугу жѳнүндѳ” техникалык регламентине (ЕАЭБ ТР 038/2016) жана күчүнѳ кирген, аларга күчү жайылтылган Бирликтин (Бажы бирлигинин) техникалык регламенттеринин талаптарына шайкештиги жѳнүндѳ маалыматтар
8. Аттракциондун белгиленген иштѳѳ мѳѳнѳтү (белгиленген ресурсу)

9. Аттракциондун конструкциясынын негизги бѳлүктѳрүнүн жана ишинин сүрѳттѳлүшү

10. Евразия экономикалык бирлигинин “Аттракциондордун коопсуздугу жѳнүндѳ” техникалык регламентинин (ЕАЭБ ТР 038/2016) № 2 тиркемесинде каралган чектүү жол берилген жана фактылык негизги жүргүнчүлѳргѳ биомеханикалык таасирлер

11. Жүргүнчүлѳрдүн модулдарынын кыймылдарынын ылдамдыгы боюнча чектѳѳлѳр

12. Опурталдуу компоненттердин жана чектелген ресурстардын тизмеги, алардын негизги техникалык мүнѳздѳмѳлѳрү

13. Эксплуатациялык жүк келтирүүлѳр жана параметрлер

14. Ден соолугунун кѳрсѳткүчтѳрү боюнча аттракционду колдонууда келүүчүлѳр үчүн чектѳѳлѳр

15. Келүүчүлѳр үчүн жашы, бою жана салмагы боюнча чектѳѳлѳр

16. Бул аттракцион үчүн шамалдын чектик эксплуатациялык жана чектик эсептик ылдамдыктары

17. Аттракциондун фундаментине же негизинин аянтына карата талаптар

18. Кардын оордугу боюнча мүмкүн болгон чектѳѳлѳр

19. Сейсмикалык туруктуулук боюнча талаптар

20. Пайда болуучу башка чектѳѳлѳр

21. Аттракцион компоненттеринин бузулбоочу контролу жѳнүндѳ маалыматтар
22. Ремонттор, модификациялар, техникалык тейлѳѳнүн пландан тышкары операциялары жѳнүндѳ маалыматтар
23. Сыноо лабораториялары тарабынан жүргүзүлүүчү текшерүүлѳрдү, сыноолорду жана техникалык контролду жүргүзүү жана жыйынтыктары жѳнүндѳ маалыматтар
24. Контролдук (кѳзѳмѳлдүк) органдар тарабынан жүргүзүлүүчү текшерүүлѳр жѳнүндѳ маалыматтар
25. Инциденттер, авариялар, бѳѳдѳ кырсыктар жѳнүндѳ маалыматтар

26. Аттракциондун ээлеринин тизмеги

27. Аттракционду эксплуатациялоого же эксплуатациялоого киргизүүгѳ  уруксат берүү (эгер бул Евразия экономикалык бирлигине мүчѳ мамлекеттин мыйзамдарында каралса)

28. Аттракционду эксплуатациялоону узартуу же эксплуатациялоого киргизүүгѳ уруксат берүү (эгер бул Евразия экономикалык бирлигине мүчѳ мамлекеттин мыйзамдарында каралса)

29. Аттракционду каттоо (эсепке алуу) жѳнүндѳ маалыматтар
30. Аттракционду утилдештирүү жѳнүндѳ маалыматтар

Аттракциондун паспортунун мазмуну

1. Аттракцион жана анын техникалык мүнѳздѳмѳлѳрү жѳнүндѳ негизги маалыматтар
2. Комплекттүүлүгү

3. Белгиленген ресурсу (белгиленген иштѳѳ мѳѳнѳтү жана сактоо мѳѳнѳтү), даярдоочунун (берүүчүнүн) кепилдиги
4. Консервация

5. Таңгактоо жѳнүндѳ күбѳлүк

6. Кабыл алуу жѳнүндѳ күбѳлүк

7. Буюмдун эксплуатациядагы кыймылы (зарыл болсо)

8. Бюллетендер жана кѳрсѳткүчтѳр боюнча ремонт жана иштѳѳнүн эсеби

9. Эксплуатациялоо жана сактоо боюнча белгилер (зарыл болсо)

10. Аттракциондун Евразия экономикалык бирлигинин “Аттракциондордун коопсуздугу жѳнүндѳ” техникалык регламентине (ЕАЭБ ТР 038/2016) жана күчүнѳ кирген, аларга күчү жайылтылган Бирликтин (Бажы бирлигинин) техникалык регламенттерине шайкештиги жѳнүндѳ маалыматтар
11. Утилдештирүү жѳнүндѳ маалыматтар

12. Айрыкча белгилер, аттракционду каттоо (эсепке алуу) жѳнүндѳ маалыматтарды кошкондо

